
Göylərdən gələn ilham 

 

Mən onu tanıyanda VIII sinifdə oxuyurdu. Az danışan, 
danışanda da fikirlərinin obrazlılığına heyrət ediləcək bir qız 
idi. Xahiş etdilər ki, onun şeir dəftərçəsinə baxım. Yazılarında 
poetik ifadələr olsa da, şeiriyyətin texnikası pozulur, fikir 
dolaşıqlığı yaranırdı.  

Gülnarla iki il ardıcıl bu istiqamətdə məşğul oldum. Çox 
hafizəli və tapşırıqları dərhal yerinə yetirən idi. Az bir 
zamanda, müəyyən mənada məni qane edən şeirlər yazmağa 
başladı. Sevindim. Zəhmətim itməmişdi. İlk “Uğur olsun, 
Gülnar!” başlıqlı yazını da onun şeirləri ilə bərabər mətbuata 
mən verdim. Yazı dərc olunanda Gülnardan çox mən 
sevinirdim. Artıq Gülnar müxtəlif janrlarda şeirlər yazırdı. 
İstəyirdim onun özünəməxsus təxəllüsü olsun. Tanrı məni çox 
intizarda qoymadı. Onun təxəllüsü göylərdən gəldi – Gülnar 
Səma.  

IX sinifdə oxuyarkən “Mən sehirli səmayam” adlı şeirlər kitabı 
çap olundu. Kitabı əlimə aldığım andan sevincimi sözlə ifadə 
etməkdə acizəm. Dünya gözlərimdə bir az da gözəlləşmişdi.  

Orta məktəbi bitirənə qədər daha bir kitabın çap olunmasını 
istəyirdim. Lakin yuxarı siniflərdə tədris proqramlarının 
ağırlığı və Gülnarın təhsil almaq istəyi mənim arzumu xeyli 
ləngitdi.  

BDU-nun filologiya fakültəsinə qəbul oldu. Qaynar ədəbi 
mühitə bir az da yaxınlaşdı, qaynayıb-qarışdı. Müxtəlif dövrü 
mətbuat səhifələrində tez-tez şeirləri, bədii və publisistik 
yazıları dərc olundu. Gülnar Səma sənətin ağ yoluna çıxmışdı. 
Bir müəllim – ustad kimi bununla qürur duyurdum.  

Gülnar Səma imzası  artıq geniş oxucu kütləsinə yaxşı tanışdır. 
Bakı ədəbi mühitində özünəməxsus yeri olan Gülnar ali təhsili 
başa vurub doğma Tovuza qayıtdı. Sərhəd kəndi olan 
Muncuqluda əsas məktəbin dil-ədəbiyyat müəllimi kimi 
fəaliyyətə başladı. Eyni zamanda A.Hüseyn Bozalqanlı adına 
“Varislər” Ədəbi Birliyinin ən fəal üzvlərindən biri kimi özünü 
təsdiq etdi, ədəbi birliyin mətbuat katibi seçildi.  



Ədəbi Birlik üzvlüyünə təzəcə qəbul edilmiş gənc yazarların 
yeni şeirlərini, həm də onların haqqında “Uğur Olsun!” 
yazısını müxtəlif mətbuat səhifələrində çap etdirdi. Estafeti 
G.Səmaya vermişəm.  

Oxuculara təqdim olunan “İçimdəki söhbətlər” adlı kitab 
Gülnar Səmanın bu günə qədərki, yaradıcılığının oxuculara 
hesabatıdır. 

Uğurlu olsun G.Səma! Ancaq unutma ki, oxucuların səndən 
daha maraqlı və daha dəyərli əsərlər gözləyirlər. Qoy 
göylərdə süzən ilham pərinin qanadları yorulmasın! Amin!!! 

  

Ustadın Əbülfət İslam 

Azərbaycan Yazıçılar Birliyinin üzvü, şair 

  

Gülnar Səmanın ilham səması 

 

Poeziyamıza yeni bir səs, təzə bir nəfəs gəlir, Gülnar Səma. 
Yeni bir səs deyirəm ona görə ki, poeziya da yeni səsə, təzə 
nəfəsə bənzəyir. Ürəyə yatımlı, könülə yapışıqlı olan yeni 
səslər müğənniləri, xanəndələri tez tanıtdırır, tez ucaldır, 
xalqın el-obanın sevimlisinə çevirir. Poeziya da yeni fikirlər, 
yeni deyimlərlə əlinə qələm alan hər bir gəncin səsidir, 
nəfəsidir.  

Gülnar Səmanın sizə təqdim olunan şeirlər toplusu onun 
müxtəlif vaxtlarda qəlbindən qopan sevincli, acılı, ağrılı könül 
səsləridir. Bu səslərin hay-harayında vəfasız, eşqinə, 
məhəbbətinə dönük ittiham olunur. Günahkar “Sevirəm” 
sözü ilə pak, təmiz, kövrək qəlbə malik qızlarımızı aldadan bir 
nadürüstdür. O, adət və ənənələrimizi bilmədən, duymadan 
“sevirəm” sözü ilə qəlb ovlayır, sonra isə öz sözündən 
namərdcəsinə qaçır.  

Gülnar Səma bədii özünəməxsus deyimləri ilə həmin 
namərdləri ittiham edir.  



 

Mən səni arxamda bir dağ bilirdim, 

İndi göz dağıtək önümdə durdun. 

Gözümün içinə gülərək niyə? 

Fürsət düşən kimi arxadan vurdun! 

 

G.Səma sevgini uca tutanları, bir eşqə, bir sevgiyə sadiqləri 
alqışlayır.  

Bədii cəhətdən mükəmməl olan bu poetik lövhələrdə biz bir 
insan ürəyinin çırpıntılarını eşidirik. O, öz romantik 
xəyallarında yaratmış olduğu sevgi və məhəbbət üçün 
çırpınır. Səmanın bu lirik qəhrəmanı eşqində tamamilə 
özünəxasdır: 

 

Məhəbbət andını pozsan da belə, 

Qəlbinə başqa ad yazsan da belə. 

Qəbrimi qəlbində qazsan da belə, 

Bu sevgi qəlbimi tərk etməyəcək.  

 

Gülnarın vətənlə, torpaqla bağlı şeirlərində də öz səsi, öz 
nəfəsi duyulmaqdadır.  

Bu şeirlərdə biz tarixi keçmişimizlə bu günümüzün vəhdətini, 
birgə tərənnümünü həm də şairanə deyimlərlə sevərəkdən, 
yanaraqdan tərənnüm edildiyini görürük: 

 

Bir adına min bir tərif yazılmış, 

Səfalı, tərifli məkandı Tovuz. 



Köksündə min şəfa bulağı qaynar, 

Hər otu dərmandı, loğmandı Tovuz. 

 

Özü Oğuz yurdu, insanları türk, 

Edər yağıları o bölük-bölük. 

Uludan-uludur, böyükdən-böyük, 

Dərbənddir, Təbrizdir, Turandır Tovuz.  

 

Müasir Azərbaycan poeziyası çox möhtəşəm bir inkişafla 
irəliləməkdə, poeziyaya yeni-yeni istedadlar gəlməkdədir. 
Poeziyamızın gələcəyi olan istedadlı gəncləri görəndə, onların 
yazdıqları şeirləri oxuyub, fikirləri ilə tanış olanda sevinirəm. 
Qoy poeziyamıza istedadlılar gəlsin! Sən onlardan birisən 
Gülnar Səma! Sənə sənət uğurları arzusu ilə 

Dəmir Gədəbəyli 

  

 

 

 

 

 

 

 

 

 

 



Səmanın təxəllüsü 

(Əbülfət İslam) 

 

Mən biləni, sən səmasan, 

Kainatın özüsən. 

Mən biləni bir dünyasan, 

Sən həyatın özüsən. 

 

Mən biləni kəhkəşansan, 

Ulduz-ulduz yanırsan. 

Ancaq nədən pərişansan, 

İndi kimi anırsan?! 

 

Mən biləni qızılquştək, 

Səmalarda süzürsən. 

Sən zamanı, cəmiyyəti, 

Şeiriyyətə düzürsən. 

 

Ustadından təxəllüsün, 

Məndən sənə yadigar. 

Qoy bilsinlər, şeiriyyətdə, 

Bir Gülnar Səmamız var! 

   16.07.2000 

 



Səmadan endin 

İstəyir 

 

Niyə susdurursan, vuran könlümü? 

O öz ahəngiylə vurmaq istəyir. 

Sevginə sevgiylə cavab verməkçün,  

Qarşında mərdanə durmaq istəyir . 

 

Qəlbim məhəbbətə tab gətirəndi,  

Ötəri hissləri tez ötürəndi,  

Eşqin hər yükünü tək götürəndi,  

Amma həqiqəti sormaq istəyir . 

 

Sevənlər yaradır eşq dastanını,  

Bu eşqin ən gözəl gülüstanını . 

Sevgi də möhtəşəm xanimanını,  

Səmanın qoynunda qurmaq istəyir . 

 

                                           17.vıı.2005 

 

 

 

 

 



Tərk etməyəcək 

 

Həmişə əhdimə sadiq olmuşam,  

Eşqin sarayına körpü salmışam . 

Ən ülvi hissləri səndən almışam. 

Bu sevgi qəlbimi tərk etməyəcək. 

 

Duyğusuz ürəyim bir burulğandır,  

Məni məhəbbətin odunda yandır . 

Alovu söndürmək sanma asandır,  

Bu sevgi qəlbimi tərk etməyəcək . 

 

Eşqim izləyəcək izini sənin,  

Sevgi yenəcəkdir, dizini sənin,  

Nura qərq edəcək üzünü sənin,  

Bu sevgi qəlbimi tərk etməyəcək. 

 

Məhəbbət andını pozsan da belə,  

Qəlbinə başqa ad yazsan da belə,  

Qəbrimi qəlbində qazsan da belə,  

Bu sevgi qəlbimi tərk etməyəcək. 

 

 

Səma məhəbbəti ən ülvi hissdir,  



Sevgisiz səma da dumandır – çisdir. 

İstərsən könlümü özündən küsdür. 

Bu sevgi qəlbimi tərk etməyəcək. 

                                                

                                            18.VII.2005  

  

Yol tapmayanda. 

 

İndi anlayarsan, duyarsan məni,  

Özünə bir həmdəm sayarsan məni,  

Könlünün taxtına qoyarsan məni,  

Başqa bir ürəyə yol tapmayanda. 

 

 

Öz sadiq sevgini hər an dilərsən,  

Arxada danışıb üzdə gülərsən,  

Getdiyin yolu da aza bilərsən,  

Başqa bir ürəyə yol tapmayanda . 

 

 

Tükənməz eşqindən tonqal qalarsan,  

Sənə yad diyarda haray salarsan . 

Yollar ayrıcında tənha qalarsan,  

Başqa bir ürəyə yol tapmayanda. 



 

Qəlbə yox, zindantək yerə girərsən,  

Özünü göylərdə tənha görərsən,  

Yenidən Səmaya üz çevirərsən,  

Başqa bir ürəyə yol tapmayanda. 

                                       

                                           30.vıı.2005. 

  

Baxışların salamı. 

 

Bir an üz – üzə gəldik,  

Baxışlar salamlaşdı. 

Gözlərdə hisslərimiz,  

Bir-birinə dolaşdı. 

 

Həmin an ürəyimiz,  

Bir ritimlə vururdu. 

Gözlərindəki sevgi,  

Qəlbimi qovururdu. 

 

Dodağın tərpənmədi,  

Susmağa qərar verdi . 

Tərpənməyən gözlərin,  

“Vurulmuşam!”deyirdi. 



 

Mənə də öyrətmisən,  

Susaraq danışmağı. 

Sevgi qığılcımıyla,  

Gözlərdə alışmağı. 

 

Şimşəyin parıltısı,  

Çaxışların salamı. 

Xəyalımdan getməyir,  

Baxışların salamı. 

 

                                     24.vııı.2005. 

  

Eşqin yolunda 

 

Dedin : - Yollarına bir bələdçiyəm,  

Özün heç bir yola bələd deyildin. 

İradən çatmadı son mənzilədək,  

Elə ilk addımdan nə tez əyildin ?!  

 

Məhəbbət yükünü çiyinlərində,                          

Daşımaq səninçün nökərlik imiş.  

Sən demə, sevgiyə qulluq etməyən,  

Fələyin nəfsinə nökər deyilmiş. 



 

Eşqin diyarına qədəm qoymağı,  

Özünə ən böyük qəbahət bildin . 

Bir addım irəli, iki addım geri,  

Yerində saymağı qənaət bildin . 

 

Sevgi arxasıyca qanadlananda,  

Süzdüyün səmanı bir anlıq düşün. 

Elə fikirləşmə, məhəbbət tacı,  

Uçaraq başına qonacaq bir gün ! 

 

                                                  28.vııı.2005. 

  

Sevgindən qaçırsan 

 

Sən özün qaçırsan məndən uzağa,  

Niyə, sevgini də qaçqın eylədin? 

Bu hiss axarıyla qəlbə dolurdu,  

Onu yarı yolda niyə, əylədin?! 

 

Eşqini qəlbimdən qaçırdın, sanma,  

Sən onu könlümdən çıxara bildin. 

Sevgini qəlbimdən kənarlaşdırıb,  

Duyğusuz ürəyə bəs necə gəldin?! 



 

Bəlkə, sevgisizlik sənçün sevgidir,  

Sevməyib məhəbbət arzulayırsan. 

Sən öz xəyalında arzuna çatıb,  

Qəlbin qapısını  açıq qoyursan. 

 

Qaçırsan eşqindən, qaçırsan niyə? 

Qaçaraq, Məcnuna çata bilərsən. 

Qaçışın taqətdən düşəndən sonra,  

Eşqin ətəyindən tuta bilərsən. 

 

Bax onda məhəbbət qaçacaq səndən,  

Çünki öyrətmisən ona qaçmağı,  

Səmaya üz tutub qanad istəsən,  

Səmada kim istər sənlə uçmağı?! 

                                      

                                               26.IX.2005 

  

Dilinə gətirməyəcən 

 

Üstünə sevginin odu yağacaq,  

Gözündə qərib bir sevgi doğacaq,  

Məhəbbət əbədi səsin boğacaq,  

Sevgini dilinə gətirməyəcən. 



 

Süzülüb qəlbinə sevgi dolsa da,  

Gizli məhəbbətin bağrın yarsa da,  

Sözlərin hayqırıb, lap qışqırsa da,  

Sevgini dilinə gətirməyəcən. 

 

Gizlicə alışıb yandığın üçün,  

Könüldən, könülə qonduğun üçün. 

Sevərək eşqini dandığın üçün,  

Sevgini dilinə gətirməyəcən. 

 

Əbədilik Səmaya vurulsan da,  

Suyla, odun arasında qalsan  da,  

Etiraf etməyə məcbur olsan da,  

Sevgini dilinə gətirməyəcən. 

                                               1.X.2005. 

  

Gedəsən 

 

Mənim ürəyimdir, sənin məskənin,  

Qoymaram, qəlbimdən çıxıb, gedəsən. 

Özgə bir könüldə taxt qurmaq üçün,  

Mənim qəlb evimi yıxıb, gedəsən. 

 



Qoymaram bu eşqə çökə qaranlıq,  

Yaxşılıq yerinə, etmə yamanlıq,  

Eşqimlə gəldiyin yola bir anlıq. 

Bəs niyə, dəhşətlə baxıb gedəsən?! 

 

Eşqin göylərdədir, ey Səma, öyün,  

Onu parçalama, verərsən, bütün,  

Məhəbbətin səndən üz döndərən gün,  

Sevgi əllərini sıxıb gedəsən! 

                                                  1.X.2005. 

 

  

Sevgiylə qonşuluq 

 

Demə ki, sevmədim, sevə bilmirəm,  

Denən  ki, sevmədin, sevə bilmirsən. 

Demə ki, məhəbbət uzaqdır səndən,  

De ki, məhəbbətə yaxın gəlmirsən. 

 

Sevgimin qonşusu oldu ürəyin,  

Sən hara, sevgiylə qohumluq hara?  

Soyuq ürəyinlə isti qəlbimdə,  

Xəzan gətirirsən sən ilk bahara. 

 



Hələ bilmirsən ki, sevməmək olar,  

Sevgini pənahı sanmayanları.  

Göz yaşlarıyla da söndürmək olmaz,  

Məhəbbət odunda yanmayanları. 

 

Səmadan süzülən məhəbbət nuru,  

Sənin ürəyinçün qaralmış bir qar,  

Qonşu qapısını döymədin axı,  

Ürəklə sevginin qonşuluğu var. 

 

                                                    22.X I.2005.  

 

  

Biz dünyamızı. 

 

Sanki, yollarımız  duman içində,  

Yenə yalvarırıq aman içində, 

Sevgiylə yaşanan zaman içində,  

Sevgisiz sanmışıq biz dünyamızı. 

 

Hicranı ürəyə əkməmək üçün,  

Gözləri yollara dikməmək üçün, 

Məhəbbət cəzası çəkməmək üçün,  

Bəzən də danmışıq biz dünyamızı. 



 

Axı bu dünyanın yaradanı biz,  

Orda yaşayırdı  bizim sevgimiz,  

O dünya boş qalar inan ki bizsiz, 

Səmada anmışıq biz dünyamızı. 

 

2005  

Günlərin sənsizliyi 

 

Əllərini sıxmışam,  

Neçə sənsiz günlərin. 

Salamını almışam,  

Neçə sənsiz günlərin. 

 

Hər gün çıxıb qarşıma,  

Sənsiz olan anlarım. 

Hey dolanıb başıma,  

Sənsiz olan anlarım. 

 

Gözlərindən gülərək,  

Günlər məni aldadıb. 

“Görüşərik”-deyərək,  

Günlər məni aldadıb. 

 



Hər gün sənsiz gələrək,  

Ömrümdən çıxıb gedib. 

Məndən ayrılan günlər,  

Əlimi sıxıb gedib. 

 

Geri gətirmədilər,  

Səni aparan günlər. 

Mənə yetirmədilər,  

Məndən qoparan günlər. 

 

                                               11.X I I.2005 

             

  

Gərəksiz vəd 

 

Sevgimin üstünə qar yağdıqca sən,  

Dedin: “Kürək olub təmizləyəcəm. ” 

Eşqim ürəyindən çıxan zamanlar. 

Dedin: “Hər qədəmi mən izləyəcəm.” 

 

Lakin sən qarı da təmizləmədin,  

O qar əridikcə sevgim yuyuldu. 

Həmişə qəlbimə sığınan sevgi,  

Gözüm baxa-baxa qəbrə qoyuldu. 



 

Axı necə dözdün? Sənin könlündə,  

Müqəddəs hisslərin goru qazıldı. 

Səninçün qiymətsiz olan məhəbbət,  

Mənimçün qiymətli, nadir qızıldı. 

 

Məskən  eylədiyin sevda sarayı,  

Kimsəsiz qalaraq, artıq sökülür. 

Mənim ürəyimdən başlanan yollar,  

Sənin gözlərində qeybə çəkilir. 

 

                                               25.I V.2006. 

  

Heç 

 

Mənim ürəyimi qəbul etmədin,  

Həyat yollarını birgə getmədin,  

Təklənən anımda dada yetmədin,  

Sən gərək ömrümə gəlməyəydin heç. 

 

“Mən tanımamışam səni” -söylədin,  

Nahaq yerə günahkar da eylədin. 

Əllərimdə başqa gülü iylədin, 

Sən gərək ömrümə gəlməyəydin heç. 



 

Həqiqət bizləri etdi inamsız,  

Etibar, vəfa da bitdi inamsız. 

Xəyallar qəlbimdən getdi inamsız,  

Sən gərək ömrümə gəlməyəydin heç.  

 

Nə bizi bağlayan tellər olaydı,  

Nə doğrunu deyən dillər olaydı,  

Nə də göz yaşından sellər olaydı,  

Sən gərək ömrümə gəlməyəydin heç. 

 

Heç nədən iztirab bəxş etdin mənə,  

Heç bir təxribatım yoxuydu sənə,  

Təəssüf edirəm mən həmin günə,  

Sən gərək ömrümə  gəlməyəydin heç. 

 

Səma ikiüzlü görünərmi heç? 

Günahsız bəndənin günahından keç. 

Yüz dəfə ölçən də, bircə dəfə biç... 

Sən gərək ömrümə gəlməydin heç. 

 

                                                           19.I V.2006. 

  

Özünü aldatma..! 



 

Gözlərin izlədi hər qədəmimi,  

Daim təqib etdin addımlarımı. 

Qəlbində səninlə gəzən sevgini,  

Tapdağım altında görmək olarmı? 

 

Ömrün baharında, bahar çağında,  

Sən niyə qəflətən peyda olmusan . 

Səmanın könlünü ovlamaq üçün 

Demək indiyədək göydə olmusan. 

 

Niyə düşünmürsən məsafələri,  

Bu yolu getməkçün ömür bəs etməz. 

Həyatın boyunca təqib etsən də,  

Paralel düz xətlər heç vaxt kəsişməz. 

 

Özünü möcüzə göstərən bilmə,  

Səninçün qəlbimin qapısı bağlı. 

Vaxtıykən həqiqi eşqini ara,  

Sonra axtararsan əli çıraqlı. 

 

Keçmişin mənsizdir, gələcəyin də,  

Xəbərdar edirəm, mənsiz olacaq. 

Könlümü göndərsəm cənub qütbünə, 



Şimalda ürəyin mənsiz qalacaq. 

 

Demə ki, hər yanda səni görürəm,  

Məcburən gözünü aldatmayasan. 

Məni aldatmağın çətin baş tuta,  

Çalış ki, özünü aldatmayasan! 

 

                                                   21.I V.2006 

  

Məhəbbət sifariş qəbul etməyir. 

 

Qəlbimin qapısın döymək istəsən,  

Sən gərək sevginə əmin olasan. 

Ürəyi kirayə götürmək olmaz,  

Niyə müvəqqəti orda qalasan ? 

 

Yalana inamı yoxdu könlümün,  

Bu günah deyil ki, töhmət verəsən. 

Sən məndən sevdamı tələb edirsən,  

Vəzifə deyil ki, rüşvət verəsən. 

 

Əgər sövdələşmək, istəyirsənsə,  

Satılan qızların gözlərinə bax. 

Mən ki, öz nəfsimin qulu deyiləm,  



Get o ziynətləri başqasına tax. 

 

Sən nə düşünürsən, özün bilərsən,  

Sevgi heç vaxt maraqları güdməyir. 

Ən ağır minnəti qəbul etsə də,  

Məhəbbət sifariş qəbul etməyir. 

 

                                    5.V.2006. 

  

Məhəbbət öldürmür! 

 

Sevdiyin gözündən aşkar görünür,  

Sevgini gizlətmək sənlik deyildir. 

Özün bu sevdaya düçar olmusan,  

Səni işə salmaq mənlik deyildir. 

 

Böyük arzun idi –ülvi məhəbbət,  

Məni öldürəcək sevgi deyirsən. 

Sən ki, əzrayılla dostluq etmirdin,  

Sevərək ölməyi de neyləyirsən?! 

 

Eşqində yalanın yoxdursa əgər,  

Ölüm də sevgini yox edə bilməz! 

Onu yerə atsan məhv olacaqdır,  



Səmada məhəbbət heç zaman ölməz! 

 

Bil ki, yaşadacaq bu sevgi məni,  

O ki, düşmənləri güldürmür heç vaxt. 

Demə, öldürəcək bu sevgi səni,  

Məhəbbət yaşadır, öldürmür, heç vaxt! 

 

                                         6.V I .2006. 

  

Eşqimin nəzirəsi 

 

Bizim ki, sevgimiz bir məsnəviydi,  

Onu qəzəl edən tək sən olmusan. 

Qoşa qafiyəydik ilk addımlarda,  

Nə oldu, ahəngsiz dalda qalmısan?! 

 

Bənd-bənd təkrarlanan rədif kimiydik,  

Sevginin öz yeri, öz yurdu vardı. 

Həsrət göz ucuyla baxsaydı belə,  

Məhəbbət baxışı onu qovardı. 

 

Öz kiçik dünyandan uzaqlaşsan da,  

Sanma nail oldun istədiyinə. 

Yerdən baş götürüb, göyə çıxsan da,  



Səmada görərsən özünü yenə. 

 

Özündən qopardı məhəbbət səni,  

Kor olmaq istədin görə-görə sən. 

Qəbul etməlisən bu həqiqəti,  

Eşqimə yazılmış bir nəzirəsən. 

 

                                       9.V I I.2006 

  

Sevgidə güman 

 

Güvənə bilmədin sevgi gücünə,  

İçində özünə şübhə yarandı. 

İnana bilmədin özün-özünə,  

Beləcə bir olan qəlb paralandı. 

 

Sən əsil eşqini ehtimal sandın,  

Həqiqət axtardın yalan dünyada. 

Düz baxa bilmədin sevgi gözünə,  

Düzləri düzlərdə qalan dünyada. 

 

Axtar, axtaranlar tapar deyiblər,  

Axtara-axtara itirəcəksən. 

Sənin ki, ürəyin mehmanxanadır,  



Gündə bir müştəri götürəcəksən. 

 

Sevda qasırğası tuğyan edəndə,  

Hərdən beyinlərdə dumanlar olur. 

Son qərar verməyə cürətin yoxsa,  

Demək sevgidə də gümanlar olur. 

 

                                 22.V I I.2006 

  

Gəlmir 

 

Gizlicə ürəyə doldu sevgimiz,  

Həsrəti qovlayan yoldu sevgimiz, 

Xəsisin cibində puldu sevgimiz, 

Onu xərcləməyə əlimiz gəlmir. 

 

Qəfil hicrandan pay, verildi bizə,  

Yalnız sevinmək çox görüldü bizə,  

Ayrılıq gülləri dərildi bizə, 

Bəs niyə sehirli gülümüz gəlmir. 

 

Hələ ki, dözməyi əmr edir zaman,  

Heç bir möcüzəyə yoxdu ki, güman, 

Dama-dama göl olacaq Səmadan,  



Üsyan etmək üçün selimiz gəlmir. 

 

                                         12.V I I I.2006. 

 

  

Gizli sima 

 

Mən səni arxamda bir dağ bilirdim,  

İndi göz dağıtək önümdə durdun. 

Gözümün içinə gülərək niyə? 

Fürsət düşən kimi arxadan vurdun. 

 

Geriyə baxmadan getdin yolunu,  

Sən önə baxaraq məni görürdün. 

İçində şeytana qəsr ucaldıb,  

Bir mələk cildinə niyə girirdin? 

 

Kimi aldadırdın, bilmirdin özün,  

Sən heç yalanla da dost olanmadın . 

Düzlərdən ayrılıb yolunla getdin,  

Əyrilər ilə də düz dolanmadın . 

 

Maskalar altında gizlənib hər an . 

Yarpaqtək əsərək, dağtək dayandın. 



Bu qədər səhvlərin içində necə? 

Təəccüb edirəm, şəffaf boyandın! 

 

                                       22.I X.2006 

  

Sevgi umursan 

 

Ürəkdən sevsən də, dünyalar qədər,  

İnan ki, bu eşqin hədərdir, hədər. 

Sevməyən sevənə xəyanət edər... 

Yenə də, sən məndən sevgi umursan. 

 

Səni atan kəsi əhv eyləmisən,  

Ən böyük cinayət, səhv eyləmisən . 

Bilərək, özünü məhv eyləmisən, 

Yenə də, sən məndən sevgi umursan. 

 

Qəlbinlə bacara bilmirsən, neylim,  

Məni ürəyindən silmirsən neylim,  

Başqasından ötrü ölmürsən neylim,  

Yenə də, sən məndən sevgi umursan. 

 

Könlümdə yerini görmürəm sənin,  

Sınmış qəlb evini hörmürəm sənin. 



Məcburən qəlbinə girmirəm sənin,  

Yenə də sən məndən sevgi umursan. 

 

Məni xəyalından birdəfəlik sil,  

Eləsini sev ki, özün də  sevil. 

Səma sənə həmdəm olası deyil,  

Yenə də sən məndən sevgi umursan. 

 

                                                25.I X.2006. 

 

  

Cəhənnəmlik olmusan 

 

Cəhənnəmdən sevgimə bir məktub göndərmisən,  

Tənhalıq şikayəti süzülür sözlərindən . 

Ora gedən özünə yoldaş axtarır hər an,  

Yayına bilməmişəm axtaran gözlərindən. 

 

Sən hələ tapmamısan cəhənnəm mələyini,  

Tapsan inan ki, onda mənə yer qalmayacaq. 

Mənim təki səmanı cənnət seçmək istəsən,  

Gecikmiş olacaqsan, sənə yer qalmayacaq. 

 

“Hamı cənnət istəyir, amma ölmək istəmir” 



Sən heç həyat üçün də minnətə getməyəcən. 

Həmişə axtardığın layiqli yer tapmısan,  

Onsuz da bilirdim ki, cənnətə getməyəcən. 

 

                                               25.I X.2006. 

  

Yetər 

 

Sən  də inadkarsan, mən də inadkar,  

Döyüşən tərəfdən biri, uduzar. 

Deyəsən,  mənimdir, artıq son qərar,  

Yetər, inadından əl götür daha. 

 

Bir söz deməyəcək heç vaxt dilimiz,  

Sevgi olmayacaq bizim qulumuz. 

Onsuz da ayrıdır tale yolumuz,  

Yetər, inadından əl götür daha. 

 

Bu son qərarımdır, inan sözümə,  

Gözlərini dikmə bir də gözümə. 

Əmr edə bilmərəm, özüm-özümə,  

Yetər, inadından əl götür daha. 

 

Heç lazım da, deyil məni düşünmək,  



Nəyinə gərəkdir, rəqibi yenmək? 

Bir az da özünün dərdlərini çək, 

Yetər, inadından əl götür daha. 

 

Özgə birisini sevsən xoşbəxt ol,  

Axıb başqasının badəsinə dol,  

Səmadan kənarda salmalısan yol,  

Yetər, inadından əl götür daha! 

 

                                         11.X.2006. 

 

  

Nərmin üçün... 

 

Küsmə məhəbbətim, incimə məndən,  

Axı kin yol salmaz, sənin qəlbindən . 

Sən eşq ilahəsi, mən isə bəndən,  

Qəlbinə toxunmaq cinayətimdir. 

 

Saflıqdır üzündən oxunan yalnız,  

Eşqin ətiridir, qoxunan yalnız, 

Sənin ürəyinə toxunan yalnız,  

Mənim toxunulmaz məhəbbətimdir. 

 



Nuruna möhtacdır, həyat varlığı,  

Əsər etməlidir, Səma qılığı,  

Ruhumun ən böyük bəxtiyarlığı, 

İnan ki, ey gözəl, səadətindir. 

Nələr düşünürəm bilmək çətindir.  

 

                                2007 

Böyük ürəyinçün sağ ol deyirəm,  

İnsanlıq önündə, mən baş əyirəm.  

Bununçün mən yalnız səni sevirəm,  

Özün bilirsən ki, buna layiqsən. 

 

  

Sevgisi itmiş ürək. 

 

Ömrümdən ayrılıb keçən günləri, 

Mən həyat eşqinə qurban verirəm. 

Atılan heç bir ox qayıtmaz geri, 

Dünənlə sabaha hasar hörürəm. 

 

Qəlbimə məhəbbət yükünü yığıb, 

Könlümdə hifz edib qoruyuram mən. 

Nə vaxtsa qəlbimdən sevgim yox olub, 

Gələn zamanlarda arayıram mən. 



 

Ürəyin sevdası itməsin gərək, 

İtərsə dünyanın ləzəti olmaz.  

Küskün könüllərdə çox axtarsan da, 

Sevginin azacıq izi tapılmaz. 

 

27.IX.2004 

 

 

  

Qoruya bilmədim  

 

Qəlbimdə alışan saf məhəbbəti, 

Bilmirəm nə üçün söndürürəm mən. 

Göylərə ucalan eşqi ülfəti, 

Bilmirəm nə üçün endirirəm. 

 

Bir ülvi duyğunu, bir ülvi hissi, 

Qanadsız bir quşü döndərirəm mən. 

Qəlbimin səsinə qulaq asmayıb, 

Sevgimi dərinə göndərirəm mən. 

 

Mənə üsyan edir qəlbimdə sevgi, 

Lakin qoymayıram danışa, dinə.  



Özüm öz sevgimə qənim kəsildim, 

Həyat qəhqəhəylə hey gülür mənə. 

 

Qoymadım acmağa qönçəsini mən, 

Vədəsiz sevgimin gülünü dərdim. 

Qoruya bilmədin könlümdəkini, 

Amansız fələyin əlinə verdim. 

 

30.VIII.2004 

 

  

Səmadan  endin. 

 

Sən mənim könlümə səmadan endin, 

Ülvi məhəbbətin yaşadır məni. 

İtirdim dünyanın nemətlərini, 

Onun əvəzində mən tapdım səni. 

 

Döyünən qəlbimin sakini olub, 

Bu hissi qiymətli lal eyləyirsən. 

Eşqin göylərində bir yuva salıb, 

Sonsuz məsafədən əl eyləyirsən. 

 

Gözlərim səmada arayır səni, 



Axı səma özü ürəyimdədir. 

Səni bu məkanda hey görmək üçün, 

Məhəbbətin gözü ürəyimdədir. 

 

Sevdalı yollarla addımlayırsan, 

Getdiyin bu yolun sonu qəlbimdir. 

Yetib ünvanına anlayacaqsan, 

Səni sevən kimdir,sevməyən kimdir. 

 

30.III.2005 

  

Təmənnam yoxdur 

 

Ürəyimdə sevgi teli qırıldı, 

Qəlb evimdə eşq varağım cırıldı, 

Vuran könlüm eşq oxuyla vuruldu,  

Onsuz da sevgidən təmənnam yoxdur. 

 

Sevgimlə hifz etsən böyük dünyanı, 

Sevginin insafı hardadır, hanı? 

Bəzən kəməndinə salır insanı, 

Onsuz da sevgidən təmənnam yoxdur. 

 

Bəzən sevda oxu daşlara dəyir, 



Ən ülvi məhəbbət başını əyir, 

Bax onda ürəyim bircə söz deyir: 

“Onsuz da sevgidən təmənnam yoxdur.” 

 

Köksüm buz bağlayır hey yana-yana, 

Zəfər sorağıyla könül atlana, 

Sevsə də əzabı qalır insana, 

Onsuz da sevgidən təmənnam yoxdur. 

 

9.X.2004 

 

Vətənnamə 

 

 

 

 

  

  

Vətənnamə 

  

Turan törəməsi, türk balasıyıq, 

Dünya tarixində biz qalasıyıq,  

Xəzər dəniziyik, Qız qalasıyıq 

Şərəflə çağlayır, damarda qanım. 



Odlar ölkəsidir, Azərbaycanım, 

 

Yaradan min nazü-nemət bəxş edib, 

Köksünə Göy-göltək gözəl nəqş edib, 

Bura xəstə gələn sağalıb gedib 

Möcüzə göstərib Naftalan hər an 

Canlı bir şahiddir buna Qobustan. 

 

Ərənlər can qoyub yurdun daşına, 

Mərdanə giriblər haqq savaşına 

Xətayi ruh verib Qızılbaşına, 

Cəsur igidlərlə əl-ələ verdi, 

Təbrizimlə Bakım qol-qola girdi. 

 

Alp ər Tonqaların üzü görünür, 

Dədə Qorqudların közü görünür. 

Daşnakın xəyanət izi görünür, 

Onların xülyası uydurma, əbəs. 

Aslanam, aslana dar gələr qəfəs. 

 

Qəzəbim çeynəyir dil-dodağımı. 

Açılmış görən yox qaş-qabağımı, 

Azığın yaşıdı Qarabağımı, 

Daşnak vəhşiliyi viran edəndən, 



Yağılar yurdumu talan edəndən. 

 

Oyunbazlıq edir, haqsız Yanovlar, 

Gözləri tutulmuş korlar, qarovlar.  

Köstəbək, goreşən, Tarakanovlar, 

Sınacaq türkülüyün gücü önündə, 

Çin səddi hoyuna yetdi Çinin də. 

 

Haqsız olduğunu anladaq Qərbə, 

Cinayət edənlər almalı zərbə. 

Türklüyün cihadı çevrilsə hərbə, 

BMT, MDB, NATO mat qalar, 

Göydələn binalar ikiqat qalar. 

 

Təqsirsiz xalqımı günahlandırır, 

Neftiylə, qazıyla birgə yandırır, 

Çətinə düşəndə bizdən yan durur  

Düşmənimin düşməninə bənzəmir, 

Dili topuq vurur, çıxmır səs-səmir. 

 

Ev yıxmaq asandır, ev yığmaq çətin, 

Sovurdun külünü göyə millətin, 

Ey mənfur erməni, budur xislətin, 

“Genosid, genosid” deyib bağırma, 



Sən soyqırım dağı çəkdin bağrıma. 

 

Laçınım, Kəlbəcər, Şuşatək şəhər, 

Yersiz haqsızlığa dözsün nə qədər, 

Əsir Zəngilanı boğur dərd-qəhər, 

Qubadlı, Cəbrayıl qan sızan yara, 

Qisas səni güdür qarabaqara. 

 

İyirmi faizdən doymayır gözü, 

Atəş yağdırırlar məzara, düzü, 

Abırsız düşmənin bülövdür üzü, 

Hər cür vəhşiliyə onlar səbəbkar, 

Dünya adlandırır bizi günahkar. 

 

Niskilli Arazım Kürə qovuşur, 

Temzanın suları Londonda coşur, 

Hər çay öz işində-axır şırhaşır, 

Biri dənizədir, biri ümmana, 

Hərəsi üzünü tutub bir yana. 

 

Dünay səkkiz məmləkətdən burulur, 

Haqqın yox, güclünün yanında olur, 

İran da müsəlman namazı qılır, 

O həm qonşumuzdur, həm dindaşımız, 



Farsa təsir etmir gözdə yaşımız. 

 

Bakım Təbrizimin gözünə həsrət, 

Tovuz Qarabağın özünə həsrət, 

Naxçıvan Göyçənin üzünə həsrət, 

Gəncəm İrəvana yetişə bilmir, 

Zəngəzur Ağdamla bitişə bilmir. 

 

Siyasət dünyası haqsızdır özü, 

O söyləyə bilməz həqiqi sözü, 

Dünya heç də maymaq bilməsin bizi, 

İstəyirik barış olsun döyüşsüz, 

Torpaqdan pay olmaz! bunu bilin siz! 

 

Ürəklə oynayıb, başı kəsənlər, 

Hərdən qeyzlənib yeltək əsənlər, 

Gözə kül üfürüb bizdən küsənlər, 

Gəl oyun oynama, ədaləti tap, 

Bağla, tik yaramı, bu iynə, bu sap. 

 

Nə şərqdə, nə də ki Qərbdədir nicat, 

Xalqım, öz-özünlə apar hesabat, 

Burda şahə qalxır nə vaxtdır Ağ at, 

Çıx Cıdır düzünə Qıratını çap, 



Dünyaya səs düşsün taraphatarap. 

 

Yarandı qurtuluş ehtiyacımız, 

Müdrik siyasətdir bir əlacımız, 

And içib birləşsin qardaş-bacımız, 

Koroğlu əsirdir Çənlibelində, 

Hamı hazır olsun “Qisas!” -dilində 

 

Qazax, qırğız, özbək, türkmən, obası, 

Atatürk sayılır Türkün babası,  

O əmr edir: -“Geyin döyüş libası!” 

Kükrəsin vətənə məhəbbət seli, 

Azad edin dardan obanı, eli, 

 

Səması dumduru vətənim olsun, 

Bu böyük zəfərə şənlik qurulsun, 

Artıq Arazın da suyu durulsun, 

Sevincimiz tutsun bütün dünyanı, 

Tanrım hifz eyləsin Azərbaycanı! 

 

2010 

  

Ey Qartalım! 

Ey Qartalım, 



dənizəmi 

 uçub qonmaq istəyirsən?! 

Ey Qartalım,  

dənizdən su içə-içə 

 belə donmaq istəyirsən! 

 

Ey Qartalım  

           qanadını Xəzərə aç 

Ey Qartalım, 

mavi sular qucağında 

                         bir işıq saç. 

 

Qartal qonur  

göy Xəzərin sularına. 

Qartal qonur  

təbiətin odu yatan  

 sirr xəzinə vüqarına.  

 

Ey Qartalım,  

Xəzərimi həmdəm seçdin? 

Tarixlərin sınağından, 

ey vətənim, 

               göy Xəzərlə  

                      birgə keçdin!  



    17.I.2001 

  

 

Torpağım bölünməzdir. 

 

Yamaq olmayacaqdır,  

Laçınım  Yerəvana. 

Nəbilər hayqırır ki,  

Heç vaxt qalmayacaqdır,  

Laçınım Yerəvana. 

 

Gəzərək yedək-yedək,  

Gözləyirlər him- cimi . 

Qan içib doymayanı,  

Biz doyuzduraq gərək,  

Anamız Tomris kimi. 

 

Başından çıxır tüstü,  

Daşnaklar yaman pərtdir,  

Zaman o zaman deyil,  

Dəmiri isti-isti,  

Döymək, birinci şərtdir. 

  

Tamah güc gələ bilər,  



Amma qalib gələnməz. 

Laçınım Yerəvanla,  

Qəm-qüssəsini bölər,  

Torpağını bölənməz. 

 

  

Azərbaycan Turanda 

 

Türklüyünü qoruyur,  

Azərbaycan Turanda.  

Düşmən boynunu bükür,  

Rəqib məğrur duranda. 

 

Dövlətim yağılara,  

Dərs verməyi bacarar. 

Çətin məqam olanda,  

Qürurundan güc alar. 

 

Əyilməyən xalqımı,  

Düşmənlər yarı böldü. 

Ağac əyildi – sındı,  

İgid əyildi –öldü. 

 

Sınmaz türkün qüruru,  



Dözər qələbəyədək. 

Düşmənin gözlədiyi,  

Gələcək-gəlməyəcək! 

 

Hifz olunur həmişə,  

Haqpərəstlər “Quran”da . 

Haqlı olduğun bilir. 

Azərbaycan Turanda! 

 

                                    24.I X .2006. 

 

  

Bütöv olsun Azərbaycan. 

 

Vətən torpağından peşkəş verilməz. 

Hər nəmər istəyən bədxah düşmənə. 

Yağı baş qaldırıb tuğyan edirsə,  

Canlı sipər olaq gərək vətənə. 

 

Namərdlər fərəhdən coşub, daşmasın,  

Çünki daşa bilər türklərin səbri . 

Hara ki, azəri ayağın basıb,  

Orda qazılmalı daşnakın qəbri. 

 



Turan torpağına göz dikənlərin,  

Gözləri zülmətə tikilməlidir. 

Turanlı bir addım irəli getsə,  

Yağılar geriyə çəkilməlidir. 

 

Qafqaz öyrəşibdir türk nəfəsinə,  

Daşnaklardan ötrü göz dağı olar. 

Erməni xalqıma düşmən olduqca,  

Qafqaz da onlara bir yağı olar. 

 

Səngərdə göz açıb gözlədikcə biz,  

Yağının gözləri bağlanır hər an. 

Vətənçün canından keçər vətəndaş,  

Təki bütöv olsun bu Azərbaycan . 

 

                                     17.I.2006. 

 

  

Zireh geyək 

 

Tapdalanmaq türk adına layiq deyil,  

Varlığını təsdiq eylə, ulu xalqım.      

Yağıların tənəsindən qurtarmaqçün,  

Qələbədən salmalısan yolu, xalqım. 



 

Atəşpərəst deyilibdir keçmişinə,  

İgidlərin nifrətindən atəş açsın. 

Qəhrəmanlıq qarşısında tab etməyib,  

Daşnak oğlu döyüş günü qorxub qaçsın. 

  

Əynimizə zireh geyib gözüaçıq,  

Səhərləri qarşılayaq səngərlərdə. 

Yuxumuzu dağıtmaqçün qışqıraraq,  

Üsyan edir bu dəhşətə səngərlər də. 

 

İndi gərək barıt iyi bizim üçün,  

Qələbənin ətri gələn çiçək olsun. 

Düşmənlərin əli ilə bulanılan. 

Xan qızının su kəməri durulansın. 

 

Hər Qarabağ kəlməsini eşidəndə,  

Utanaraq başımızı əydik, bəsdir! 

Heç bir zaman qapımızı döyməyəcək,  

Qərblilərin qapısını döydük, bəsdir! 

 

Avropada qışqırsan da eşidilməz,  

Neçə ildir qulaqları titrədən səs. 

Torpağını düşmənlərdən qurtarmaqçün,  



Bir məsləkdə birləşməli indi hər kəs. 

                                                       9.X I I .2005 

  

Vətənimin torpağında. 

 

Düşmənlərin gözü vardır,  

Vətənimin torpağında. 

Qəhrəmanlıq izi vardır,  

Vətənimin torpağında. 

 

Mərd qeyrətdən qala tikir,  

Namərdlər qalanı sökür. 

Koroğlular nərə çəkir,  

Vətənimin torpağında. 

 

Torpağım qanla yuyulub,  

Millətim evdən qovulub,  

Yurddaşlarım qaçqın olub,  

Vətənimin torpağında. 

 

Öldü var ki, döndü yoxdu,  

Günəş varsa, söndü yoxdu, 

Bayraq yerə endi yoxdu, 

Vətənimin torpağında. 



 

İgidlərin qanı coşar 

Türklərin də səbri daşar. 

Səmatək övladlar yaşar,  

Vətənimin torpağında! 

 

                                                     25.X.2005.   

               

                                               

  

Bir qarış torpaq da... 

 

Qoy əmin olsun ki, mənfur düşmənim,  

Candan pay olar ki, vətəndən olmaz. 

Düşmənə müjdəmiz ölüm olacaq,  

Bir qarış torpaq da onlara qalmaz. 

   

Turanın bayrağı dalğalanacaq,  

Düşmənlərin başı əsdiyi yerdə. 

Müsəlman qurbanı kəsiləcəkdir, 

Daşnakın başını kəsdiyi yerdə. 

 

Qarabağ əbədi türkün vətəni,  

Sərçə zirvələrdə qıy vura bilməz. 



Yalnız arxamızca hürür düşmənlər,  

Türkün qarşısında heç dura bilməz. 

 

Düşmən gözlərindən süzülən yaşla,  

Qarabağ elinə su çəkiləcək. 

Qorxudan yağının qəlbi üşüsə,  

Azəri gözündən od töküləcək. 

 

Qoy bütün dünyaya, əyan olsun ki,  

Şuşa Yerəvana tikilən deyil! 

Düşməni çarmıxa çəkməyincə də,  

Bu millət geriyə çəkilən deyil! 

                       

                                                       22.X.2005. 

  

Tariximə irad. 

 

Qan yazılmış tarixə,  

Göz yumduqca bu millət. 

Tarix də tənbeh üçün,  

Bizə çəkdirir zillət. 

 

Saxtalara inanıb,  

Həqiqəti dan etdik. 



Haqqı tapdayıb, əzib,  

Nahaqq gəzməyə getdik. 

 

Düşmən baş qaldıranda,  

Keçmişlər təzələnir. 

Düyün düşmüş fikirlər,  

Görəsən, çözələnir?! 

 

Düzgün qiymət verməyir,  

Tarix düzü deyənə,  

Həmişə arxa olur,  

Yalana baş əyənə. 

 

Bəlkə, ibrət götürə,  

Türklər öz keçmişindən. 

Onda tarix utanar,  

Böhtan dolu işindən. 

 

8.II.2004 

 

  

Dur ayağa!  

 

Bir ürəyi iki yerə,  



               bölüblər gör neçə ildir. 

“Şimal”, “Cənub” deyə-deyə  

            üsyan edən yalnız dildir. 

Qıvrılaraq axan Araz 

              zamanın göz dağı oldu. 

Düşmən felinə inanıb 

                   Araz bizə yağı oldu  

Böyük Qafqaz, kiçik Qafqaz,  

             hayqıraraq o zamandan,  

Birləşərək bütövlüyü,  

                təklif edir Savalandan. 

O dağların qüruruna  

                dağ çəkildi sındı onlar,  

Susmağını gördükcə mən,  

                 deyirəm ki dindi onlar. 

Qoymurlar ki qından çıxıb,  

                    qanlı qılınc işə düşə.  

Kəsərini görüb onun,  

                    yağılar təşvişə düşə.  

Bəsdir daha bu gen dünya,  

               sənə olub kiçik zindan.  

“Dura ayağa ya azad ol,  

         ya tamam yan Azərbaycan!” 

 



15.X.2003 

  

Tükənən səbr 

  

Qalx ayağa ulu xalqım,  

      qoy düşmənlər yalan ilə 

                   həqiqəti seçə bilsin,  

Türkün qüdrəti önündə,  

        əyilərək yağı düşmən,  

                     zəhəri də içə bilsin. 

Bəsdir artıq güzəşt etdik yağılara,  

             Göyçəmizi, Zəngəzuru aldılar.  

Qarabağı viran qoyub,  

               milyonlarla, azərini,  

                             lap didərgin saldılar. 

Əgər yenə təslim olsaq,  

             bir versək bir də istərlər.  

Yumruqtək birləşib  

       mübarizə etməsək,  

           yatmağa yer də istərlər. 

Bəsdir daha, tükənibdir,  

                                türkün səbri.  

Cəhənnəmlər ölkəsində. 

              qazılacaq düşmən qəbri. 



 

4.X.2003 

  

Zəfər səsi 

 

Artıq zamanıdır şəhid olmağın,  

Qarabağ qisasa səsləyir bizi. 

Dar gündə dadına çatmaqdan ötrü,  

Vətən igid kimi bəsləyir bizi. 

 

Yumruqtək birləşib, vətən mülkünü,  

Düşmən pəncəsindən qoparmalıyıq. 

Zəfər bayrağını öndə tutaraq,  

Onu Qarabağa aparmalıyıq! 

 

Atilla övladı yenilməz türkdür,  

Düşmən diz çökməli Turan önündə . 

Hamı vətən üçün candan keçməli,  

Vətənin əzablı belə günündə . 

 

Tir-tir əsməlidir yağı düşmənlər,  

Koroğlu nərəsi ərşə yüksəlsin. 

Ən uca zirvəyə qalxsın millətim,  

Qələbə müjdəsi cəbhədən gəlsin. 



 

 1.X.2003 

 

 

 

 

  

QARABAĞA 

 

Türkün türkdən başqa dostları hanı? 

Superlər bölüşür bütün dünyanı. 

Qoruya bilmədik Azərbaycanı,  

Yağının cənginə keçdi Qarabağ. 

 

Talandı, kor olub, görə bilmədik,  

Vaxtında layiqli tədbir görmədik,  

Heç olmasa qılığından girmədik,  

Küsüb bizdən yaman qaçdı Qarabağ. 

 

Bircə kərə baxmamışam üzünə,  

Qulağımı şəkləmədim sözünə, 

Necə, döz deyim ki Cıdır düzünə? 

Yuvası dağılmış quşdu Qarabağ. 

 



Hər an arzulayır xilas olmağı, 

Azərbaycan tərkibində qalmağı. 

Qan eyləyir gözlərinin dolmağı,  

Sənsiz türk dünyası heçdi Qarabağ! 

 

Xoş söz eşitmədi ora-buradan,  

Bircə ümid yeri-böyük yaradan,  

Səmaya üz tutub çıxdı aradan,  

Bax beləcə göyə uçdu Qarabağ... 

 

                                  15.I.2007 

  

Od vurmayın 

 

Od vurmayın millətimin,  

Tarix yatan keçmişinə. 

Gələck nə deyəcəkdir? 

Ay bugünki, keçmiş, sənə! 

 

Sabahını görə bilmir,  

İndi Azıx mağarası. 

Yurdu yandıqca sönübdür,  

Neçə ağbirçək çırası. 

 



Ürəklərdə qalanıbdır,  

Vətəni yandıran ocaq,  

Arxayın yaşa düşmənim,  

Səni yandıran olacaq! 

 

Qisas qalmaz qiyamətə,  

“Nifrət bombası” kəşf olar. 

Qorxudanca daşnakların,  

Daş ürəkləri partlayar. 

 

Atəşpərəst olan xalqı,  

Yandırmayın için-için. 

Ey “demokrat” dünya əhli,  

Yaxşını yamandan seçin ! 

 

                                       30.V I I.2006. 

  

Yandırılan torpaqlarda... 

 

Xalqımın keçmişi vardır,  

Yandırılan torpaqlarda. 

Bir zaman türklər yaşardı,  

Yandırılan torpaqlarda. 

 



Od qoydular obalara,  

Daşlar da geyindi qara,  

Həqiqət getdi məzara,  

Yandırılan torpaqlarda.                                    

 

Orman-orman alovlandı,  

Yandı elat, belə yandı. 

Kişilik qüruru sındı,  

Yandırılan torpaqlarda. 

 

Oyan türk övladı daha,  

Bu sınaq sənə çox baha,  

Axı nə qaldı sabaha? 

Yandırılan torpaqlarda ! 

 

Səmaya qalxdı tüstüsü,  

Görüb buz oldu İstisu. 

Susuzlar oddan içdi su,  

Yandırılan torpaqlarda. 

 

                                  23.V I I.2006 

  

Şuşasız, Laçınsız 

 



On beş ildir Laçınımız, Şuşamız,  

Yol gözləyir ərənlərin yolunu. 

On beş ildir, həsrət dolu bu illər,  

Boynumuza dolayıbdır qolunu.  

 

Cıdır düzü, cıdır deyil cadardır, 

İsa bulaq susuzluqdan qurudu... 

İbrahimxan Cavanşirlər nəslinin,  

Övladları ölməyibdir, diridi. 

 

“Laçın dəhlizi”ndən gələn düşməni,  

“Qaçın dəhlizi”ndən qovmalıyıq biz. 

Yerəvan İrəvan olana qədər,  

Əldən düşməməli mərmilərimiz. 

 

Türk dünyası yenilməz bir silahdaş,  

Hər qarışı azad nəfəs almalı . 

Laçınlar da, Şuşalar da, bizimdir,  

Erməniyə xarabazar qalmalı. 

 

                                                15.V.2007 

 

 

  



Həmrəylik 

 

Həmrəy olmağımız qalibiyyətdir,  

Gəlin vətən üçün birlikdə olaq. 

Fillər qulağında yatmışıq, bəsdir,  

Oyanıb nəhayət, işə başlayaq. 

 

Yumruq zərbəsində əzilməkdənsə,  

Yumruqtək birləşsək daha yaxşıdır. 

Bizim göz yaşımız-düşmən güldürür,  

Belə ziddiyyətlər başın qaxşıdır. 

 

Vahid məmləkətin balası kimi,  

Bir millət olaraq birləşməliyik. 

Qovaraq düşməni Qarabağımdan,  

 Doğma torpağıma yerləşməliyik. 

 

Başçıyla başçılar arasındakı,  

Ziddiyyət xalq üçün ölüm hökmüdür. 

Millət öz xeyrini axtaran zaman,  

Başçılar özgənin xeyrini güdür. 

 

Artıq ayrılıqdan ayrılmalıyıq,  

Birləşsək yox olar əziyyət, zillət. 



İldə bircə günü həmrəy olmaqla,  

Torpaq qaytaranmaz, vallah, bu millət. 

 

                                              30.X I I.2005 

 

  

Dondarın 

 

Qozdudur, Maşqandır vüqarlı dağı,  

 “ Söyüdlü bulağı” vardır Dondarın. 

Bir yanı “Azaflı”, bir yan Tovuzçay,  

Şöhrəti hamıya cardır Dondarın. 

 

Döşəmə yolları, gen küçələri,  

Bu yollarla gedir gör neçələri. 

Zamanla səsləşir illərdən bəri,  

Görünən dağları qardır Dondarın. 

 

Mavi səmalarda gəzir saf adı,  

Doğma övladıyla göyə ucaldı. 

Böyütdüyü Səma kimi övladı,  

Dünyaya verdiyi bardı, Dondarın! 

 

22.X.2001 



  

Dondar  

 

Mənim doğma, əziz kəndim,  

Sənsən mənə ana, Dondar. 

Hər kim sənə yağı olsa. 

Onun qəlbi yana, Dondar. 

 

Müdrik övladların vardır,  

Elmlərlə bəxtiyardır,  

Sən ağacsan-onlar bardır,  

Layiqdirlər sənə Dondar. 

 

Gülnar Səma, doğma yurdun,  

Qucağında yuva qurdun,  

Düşmənlərin boynun burdun,  

Əyilmədin xana Dondar. 

  

 22.I.2001 

 

  

Tovuz 

 

Bir adına min bir tərif yazılmış, 



Səfalı tərifli məkandır Tovuz. 

Köksündə min şəfa bulağı qaynar,  

Hər otu dərmandı, loğmandı Tovuz,  

 

Özü oğuz yurdu, insanları türk,  

Edər yağıları o bölük-bölük,  

Uludan-uludur böyükdən böyük,  

Dərbənddir, Təbrizdir, Turandır, Tovuz. 

 

Səma da doğulub türk torpağında,  

Türklər vətənidir solun, sağın da,  

Haçaqaya kimi uca dağında,  

Türkün məşəlini, sən yandır, Tovuz,  

  

 22.XII.2000 

 

Sevgimiz. 

  

Sevgimiz. 

 

Xəbərsiz girsən də həyatıma sən,  

Sevə bilməyimdən xəbər vermisən... 

 

Bu ülvi sevginin nazını çəkib,  



Onu varlığımla qoruyacağam. 

Qəlbimdən kənara çıxmasın deyə,  

Möhkəmcə könlümə sarıyacağam. 

 

Göylərtək böyüsə bu məhəbbətim,  

Yenə də səmanın qoynuna sığar. 

Səmadan tökülən sevgi payını,  

Qəlbimin hakimi könlünə yığar. 

 

Həyatın yolları çoxlu olsa da,  

Qəlbimin yolunu tez tapa bildin. 

Heç kəsin yoluna çıxmayıb düzü,  

Özünün seçdiyin yol ilə gəldin. 

 

Bizi birləşdirdi sevginin gücü, - 

Gəldin-ürəyimə sevgi gətirdin. 

Böyük məhəbbətdən mənə də verib,  

Hələ özünçün də sevgi götürdün. 

 

Laləzar çəməndən imtina edib,  

Bizim ovcumuzda bitər bu sevgi. 

Biz də sevgimizlə yaşatmalıyıq,  

Bizi yaşatmağa yetər bu sevgi! 

 



                                 V I.2007 

 

  

Sınanan sevgi 

 

Səni sevdiyim üçün, hər şeyə göz yumuram,  

Eşqimi qorumağa səndən qüvvət umuram. 

 

Sevgimiz az ömründə, çox imtahan görsə də, 

Sınaqdan qalib çıxaq, araya qəm girsə də. 

 

Ürəyimdə hifz edir eşq adlı varı sevgim, 

“İndi çətin zamandır, özünü qoru”sevgim. 

 

Heç bir dedi-qoduya, heç bir sözə –söhbətə, 

Qurban vermərəm səni, dözərəm hər möhnətə. 

 

İliyimə işləyib, artıq məhəbbət mənim,  

Yağıdan qorunmalı, sevgi adlı vətənim. 

 

Ömrün xoş dəmlərində, sevib-sevilmək asan,  

Zaman xain çıxarkən, gərək qalib, olasan. 

 

                                                      25.X I I.2007. 



  

Sevginə sığınmışam 

 

İnsafsızlıq etsə də,  

İnsafı da sənindir. 

Həyatımın məramı,  

Yalnız xoşbəxtliyindir. 

 

Ömrümdə xoş nə varsa,  

Hamsı qismətindədir. 

Məlahət mənlə birgə,  

Eşqin hikmətindədir. 

 

Vüsalın məkanına,  

Səninlə bir gedəydim. 

Qovuşaraq yarıma,  

Onu xoşbəxt edəydim. 

 

Arzularım bax budur, 

Sevgilim şərik olar. 

Səbr elə “insaflı”yar,  

Hicran arxivdə qalar.  

 

Tək bu günüm deyilsən,  



Parlayan sabahımsan. 

Sığınmışam sevginə, 

Ən böyük pənahımsan! 

 

                                                 25.I I.2008. 

  

Sevgilim 

 

Siləcəm o sənli xatirələri, 

Sən daha mənimçün yoxsan, sevgilim. 

Bu eşqin gözünü kor qoyacağam,  

Bir daha qarşıma çıxsan,sevgilim. 

 

İçimdə qalacaq sevgi fəryadım,  

Tənha səmalarda sındı qanadım. 

Səni çətinlikdə bir də sınadım,  

Yaramı göynədən oxsan,sevgilim. 

 

Mənə sənsizlikdən təsəlli yetər,  

Ən ülvi sevgi də, vaxt gələr bitər. 

Əlbəttə, tanrı da, böyük zülm edər,  

Özün öz evini yıxsan,sevgilim... 

 

                                       31.08.2008. 



 

  

Necə qıydın...? 

 

Bilirdin, dünyanın ən saf hissidir,  

Sevgi ürəyimin insaf hissidir. 

Cəllad da son anda insaf hiss edir,  

Necə qıya bildin bu eşqə tanrım?! 

 

Artıq səadətdən əlim üzüldü,  

Hər misram göz yaşım oldu, süzüldü,  

Mənim köç karvanım yola düzüldü,  

Necə qıya bildin, bu eşqə,tanrım?! 

 

Niyə bu əzabın yoxdur əlacı,  

Niyə qəm qüssəddir məhəbbət tacı,  

Niyə saf hisslərin qisməti acı,  

Necə qıya bildin, bu eşqə,tanrım?! 

 

Məhəbbət qismətim, dərdlərim oldu,  

Həyatım, işgəncə tökülmüş yoldu. 

Səmaya sevgidən axı nə qaldı? 

Necə, qıya bildin bu eşqə, tanrım!? 

 



                               I X.2008. 

 

  

Əgər bilsəydim ... 

 

Çarəsiz bir sevgi gəldi başıma,  

Nə əvvəli vardı, nə sonu oldu. 

Bir gülü qoruya bilməyən yarım,  

Ömrün bahar çağı çiçəyin soldu. 

 

Əgər bilsəydim ki, bu eşqi mənə,  

Tanrı müvəqqəti səadət verib. 

Vaxtında gözümü çəkərdim, ondan,  

Vaxtında qaçardım, arxa  çevirib! 

 

Vaxtında heç bir şey ummazdım ondan,  

Nakam qismətimlə barışardım mən. 

“Unutdum!”-söyləmək asan olsa da,  

Unudulmazlığa çalışardım mən! 

 

                                    12.09.2008. 

 

  

İtirməkdən qorxurdum 



 

Səni itirməkdən qorxduğum üçün,  

Özümü itirib, tapa bilmədim . 

İtməmiş axtardım sən adlı yarı,  

Hicran buxovundan qopa bilmədim. 

 

Səni itirməkdən qorxduğum üçün,  

Qorxduğum başıma belə tez gəldi. 

Səni sevməməyi bir səhv bilərdim,  

İndi, o səhvlərim mənə düz gəldi. 

 

Səni itirməkdən qorxduğum üçün,  

Qorxan gözlərimə çöp düşdü mənim. 

Səninlə gör nələr gözlərdi məni... 

Taleyim qəzadan ötüşdü mənim! 

 

                             19.I X .2008. 

 

  

Gərək qoruyaydıq. 

 

Tanrının ən ülvi əmanətiydi,  

Gərək bu sevgini qoruyaydıq biz.  

Bizim ömrümüzün zəmanətiydi,  



Gərək bu sevgini qoruyaydıq biz. 

 

Hər kəs məhəbbətdən dada bilmir ki,  

Dadanlar çeynəyib, uda bilmir ki,  

Uduzan sonradan uda bilmir ki,  

Gərək bu sevgini qoruyaydıq biz. 

 

Bilirdin, tək odur, həyat gərəyi,  

Bir gün anlayacan, itirdin nəyi,  

Əlimizdə idi onun taleyi, 

Gərək, bu sevgini, qoruyaydıq biz! 

 

                             26.I X.2008. 

 

  

Sala bilər... 

 

Unudulmaq istədin, bu yolu özün seçdin,  

Gəlməsən də olardı, gəlib, ömrümdən keçdin. 

Qəlbimdəki sevgini sorub, tamamən içdin,  

Qorxmadınmı, o sevgi haramın ola bilər,  

Ürəyində çürüyüb, dərd yeri sala bilər. 

 

Çağrılmamış qonaqtək, gəlmişdin həyatıma,  



Səni sevəndən sonra, döndün, qol-qanadıma,  

İndi, o xatirələr düşən zaman yadıma,  

Anladım ki, sevgidən xatirə qala bilər 

Çürüyüb o xatirə dərd yeri sala bilər. 

 

Ömrüm boyu bir sirli Səma olub, qalmışdım,  

Hər kəs üçün müəmma, tilsim kimi olmuşdum,  

Həyatımda tək səni öz sehrimə salmışdım,  

Səma boşaldığı tək yenidən dola bilər,  

Əbədilik qəlbində dərd yeri sala bilər. 

 

                                      2.I.2009. 

 

  

Bilməyəcəyik 

 

Bəzən məğrur dayanıb,  

                bəzən qürurlu olub,  

                  özümüzü aldadıb 

                            dözə bilməyəcəyik. 

Artıq arzular bitdi,  

              tükəndi röyalarım,  

                   qəlbimizdə eşq yükü,  

                             gəzə bilməyəcəyik. 



Sınmaz vüqarımız var 

                sevgimizdən güclüdü,  

                      bu tilsimin sirrini. 

                               çözə bilməyəcəyik. 

Bu tale yollarında  

              hər şeyə dözəcəyik,  

                             ayrılıq əzabına  

                                     dözə bilməyəcəyik.. 

                        3.I I.2009. 

 

  

Həqiqi nifrət 

 

Daha,  

Həqiqəti sevə bilmərəm: 

-Sevgim həqiqət idi,  

- eşqim həqiqət idi,  

- Nifrətim də həqiqət oldu... 

Bir sözlə, hər şeyim,  

                   Hər şeyim həqiqət oldu: 

-arzularımdan başqa,  

Arzularımdan başqa..! 

 

            3.I I.2009 



 

  

Sevgi də öldü. 

 

Bizi ayıran səbəb: 

- həm ayrılıq,  

                    həm  ölüm. 

Parçalanmış sevgini  

              Yenidən necə bölüm?! 

Sevgimiz ölməsəydi,  

                 ayrılığın gücü yetməzdi.  

  Hicran adlı bu düşmən 

                              aramızda bitməzdi. 

Sevgi qəlbimdəydi,  

          qəlbimdə dəfn edildi. 

Yandırıb ürəyimi,  

              axır ki, sönə bildi. 

 

                                3.I I .2009 

 

  

Olmayan kimi 

 

Səndən soyumuşam ilıq, kimiyəm,  



Sudan çıxarılmış balıq kimiyəm,  

Mən keçmişə aid çarıq kimiyəm,  

Sənin gələcəyin olmayan kimi. 

 

Arzumu bir kimsə bilməyir mənim,  

Qəlbimdə hisslərim ölməyir mənim,  

Daha ağlamağım gəlməyir mənim,  

Sənin güləcəyin olmayan kimi,  

 

Səma sənsiz baxır, daha sabaha,  

Sən ucuz eşqini sırıdın baha,  

Yoldayam, qəlbindən gedirəm daha,  

Sənin gələcəyin olmayan kimi. 

 

                                      1.V.2009. 

 

  

Sevgi qalığı 

 

Eşq böhranı yaşayıram,  

İçimdə sızlayır yaram,  

Nə sən varsan, nə mən varam,  

Bir sevginin qalığında. 

 



Çilikləndi, anlamadıq,  

Özümüzü danlamadıq,  

Hayqırığı dinləmədik,  

Bir sevginin qalığında. 

 

Calaqlarımız almadı,  

Səmalarda alçalmadı 

Eşqdən nişanə qalmadı.  

Bir sevginin qalığında...  

  

                                        28.I V.2009 

 

  

      Keçənə güzəşt  

 

Gülərkən gözündə yaş olacağam, 

Qəlbində çatlayan daş olacağam, 

Nə qədər doldursan, boş olacağam, 

Tökülən dolmayar, keçənə güzəşt. 

 

Sonsuz nifrət ilə anaraq səni, 

Sevgimə bir cəllad  sanaraq səni, 

Hərdən özünə də danaraq səni, 

Yadına salmayar, keçənə güzəşt. 



 

Səmada xoşbəxtlik arayan zaman, 

Qanlı yaraları sarıyan zaman, 

Susuz torpaq kimi quruyan zaman, 

Əlacın olmayar, keçənə güzəşt. 

     8.II.2010 
  

  

Keçənlərin həsrəti 

 

Daşlardan daşlara dəyəndə başın, 

Bir gün anlayarsan  itirdin nəyi. 

Varlığın olacaq başa qaxışın, 

Təzdən öyrənərsən sevib-sevməyi. 

 

Hələ qəlbindəki sevgi yarası, 

Göynəyib, göynəyib tüğyan edəcək. 

Hələ ürəyində eşqin parası, 

Bəlkə birləşməyi güman edəcək. 

 

Bir şeyə qətiyyən əmin olarsan, 

Sevgi yoxdu, əzabları var ancaq. 

Fikirli, çarəsiz, tənha qalarsan, 

Tale eşqin əlində bir oyuncaq. 



 

Qınaqlar içində görüb özünü,  

Duyacan hər kəsin, nifrətindəsən. 

Hamı gələcəyə tutur üzünü, 

Sənsə keçənlərin həsrətindəsən. 

     9.II.2010 

  

Təsadüfi məhəbbət 

Siması çürümüş üzünü gördüm, 

Qəlbimdən qovulan izini gördüm, 

Artıq yalanların düzünü gördüm, 

Daha təsadüfdən məhəbbət olmaz. 

 

Səmimi hisslərim əbədi öldü, 

Köksümdə döyünən çınqıldı, gildi, 

Sevgi ürəyimi min yerə böldü, 

Daha təsadüfdən məhəbbət olmaz. 

 

Fitnəyə, fəsada uyduğun üçün, 

Tərtəmiz hisslərdən doyduğun üçün, 

Sevgimi hərraca qoyduğun üçün, 

Daha təsadüfdən məhəbbət olmaz. 

 

Səmanın göylərdə qəlbi döyünər, 



Sehirli dünyada sirlə öyünər, 

Sevdanın yarasıicimdə göynər, 

Daha təsadüfdən məhəbbət olmaz. 

      10.II.2010 

  

Sevgi yükü 

Gəlişin qəlbimə eşq gətirmişdi, 

Gedişin könlümdə heç nə qoymadı. 

Sənə bir ömürlük sevgi vermişdim, 

Sənin qanmazlığın onu duymadı. 

 

Ölçürdün hər şeyi öz arşınınla, 

Elə bilirdin ki, yaşayanmaram. 

Sanırdın iradəm yeniləcəkdir, 

Sənsizlik yükünü daşıyanmaram. 

 

Bacaracaqsansa xatırlamazsan, 

Bacara bilməsən çalışma, əbəs. 

Sünilik üzündə fərəh yaradar, 

Amma yaşamağa tapılmaz həvəs. 

 

Bədbəxtlər  yurdunda tənhalıq duysan, 

Özünü ən xoşbəxt sanarsan bəlkə. 

Səadət sözünü unudacaqsan, 



Bədbinlik salacaq üstünə kölgə. 

 

Səni ürəyimdən siləcəyəm mən, 

Silib atacağam günün bir günü. 

Əzaba qatlaşmaq yaxşı şeydirsə, 

Artıq özün daşı sevgi yükünü. 

     26.II.2010 

  

Faydasız 

 

O sevgi üzümü nur eləmişdi, 

Toruna salaraq, yar eləmişdi, 

Məhəbbət gözümü kor eləmişdi, 

Sonrakı peşmanlıq fayda verməz ki. 

 

Kövrək qəlb evimdə dağ çapacaqsan, 

Onsuz da özünə tay tapacaqsan, 

İnan,ürəyimdən tez qopacaqsan, 

Sonrakı peşmanlıq fayda verməz ki. 

 

Məhəbbət oduna yağış çilədin, 

Özünçün sevgili ürək dilədin, 

Bu cür cinayəti necə elədin?! 

Sonrakı peşmanlıq fayda verməz ki. 



 

Eşqi yaşatmağa gücün yetmədi, 

Xatirələr bitdi, həsrət bitmədi, 

Təəssüf Səmanı heç tərk etmədi, 

Sonrakı peşmanlıq fayda verməz ki. 

 

       
  27.II.2010. 

  

Sevgi gözləmə 

 

                                                                        Hələ məhəbbətlə 
sülh yaratmayan, 

Sevgisiz ürəkdən sevgi gözləmə. 

Həsrətin nə ilki, nə sonu vardır, 

Hicran yollarını belə düzləmə. 

 

Yavaş-yavaş gəlsən də ürəyimə, 

Birdən-birə getməyin də olacaq. 

Qaçaqaç düşəcək arzularında, 

Göz yaşın qəlbinə körpü salacaq. 

 

Könül baxçasına elə tumlar ək, 

Gül də  yetişdirsin, nar da yetirsin. 

Yaşının üstünə, yaş gəldikcə də, 



Eşqi ürəyinə sevgi gətirsin.  

 

Nə mənim ürəyim mehmanxanadır, 

Nə sən müvəqqəti bir müştərisən. 

Mərhəmət diləyən biçarə çoxdur, 

Elə fikirləşmə sən də birisən. 

 

Gözün gördüyünü  könlün istəsə, 

İki yana baxıb, qalacaqsan çaş. 

Bilmirəm doğrudur, yalandır eşqin, 

Bir az məhəbbətdən çıxarırsan baş. 

  

       1.III. 
2010  

  

Sevginin axırı 

 

Mən elə bilirdim ki, 

  sevgimiz yaşadacaq 

                    bizi qoca dünyada. 

Amma o özü verdi 

   həyatımızı bada. 

Mən elə bilirdim  

  sənsiz ölərəm; 



   ölmədim... 

  yaşaya da bilmirəm. 

Bir zamanlar  

        təsəvvür də edə bilməyəcəyim 

                     haqsızlıq yükünü  

                          daşıya da bilmirəm. 

 

Bir az büdrəyən  kimi 

          əvvəl ayağıma yıxıldın. 

Bağışlanmaz səhvim olub  

        sonra, başıma qaxıldın. 

Öyündüyüm, güvəndiyim sevgi 

                         başımın qaxışıdır. 

Bir sevginin ki axırı yoxdu 

                              onun  

                   əvvəli də olmasa yaxşıdır. 

                                       3.III.2010   

  

 

Çürüyə döndün 

 

Sən könlüm envində qonaq qalandan,  

Qəlbimi əbədi mənzil eylədin. 

Məni də köçürüb öz ürəyinə, 



Çıxmağa qoymadın, orda əylədin. 

 

Mən sənin sevginə, möhtac olanda, 

Sən alverçi olub, çox baha satdın. 

Ürək alıb-satıb qazanc eylədin, 

Bəlkə də bilərək günaha batdın. 

 

Səni də satarlar, hələ ki gözlə, 

Fələk çoxlarının kəndirin kəsdi. 

Hər addım başında tənəli sözlə, 

Qəlbimə tikanlar batırdın bəsdi.  

 

Qəlbimin oduna alovlanmaqdan,  

Titrəyib-titrəyib, nəhayət dondun. 

Zərin qədrini də zərgəri bilər, 

Sən isə pas atdın, çürüyə döndün. 

 

     4.III.2010 

 

Sadəcə türklük 

 

  

Sadəcə türklük      

 



Türkün gözünün içinə,  

Özünü pisləyənlər var. 

Nə yaxşı ki, türklüyünü 

Qorumaq istəyənlər var. 

 

Yoxsa ulu bir keçmişi,  

Göz görə-görə danarlar. 

Ömrü boyu gecikmişi,  

Tezcə ölərsə qınarlar. 

 

Gecikmə, ey böyük Turan,  

Övlad söylə türk balana. 

Tanrı da göydən pis baxar. 

Yer üzündə görk olana. 

 

“Azəri” adı altında,  

Qarışıbdır nələr nəyə. 

“Allahımız birdi”deyib, 

Məscidlər dönüb kilsəyə. 

 

Bu yurd oğuz diyarıdır,  

Burda babam qılınc vurmuş. 

Yalnız türk oğlu önündə,  

Papa diz üstündə durmuş. 



 

Heç kəs səni saya saymaz, 

İnan ki, azacıq hürksən. 

Unutma, bir şeyi, xalqım,  

Sən elə sadəcə türksən... 

                               29.I I I .2007. 

  

Misri Qılınclar 

 

 Koroğlu Turanda nərə çəkibdir,  

Axmalı qanları yerə tökübdür, 

Neçə cahangirə kəfən tikibdir, 

Hələ pas atmayıb Misri qılınclar. 

 

Bozqurd bu torpaqda ulayır demək,  

Düşmənlər başını bulayır demək. 

Qırat qanlı meydan sulayır demək,- 

Hələ pas atmayıb Misri qılınclar. 

. 

 

Türklər yağıları yolundan əylər, 

Üçrəngli bayrağım göyə əl eylər, 

Yaman çoxalsa da, indi gileylər, 

Hələ pas atmayıb Misri qılınclar. 



 

Vəhşilər yurdunu kül eyləməkçün,  

Laçından Bakıya yol eyləməkçün, 

Tankları, topları qul eyləməkçün,  

Hələ pas atmayıb, Misri qılınclar. 

 

Hələ anaların saçları qarsa,  

Alışan könüllər qisasdan qorsa,  

Ey Səma, qələmin kəsəri varsa,  

Hələ pas atmayıb, Misri qılınclar. 

    

                                                         20.V.2006. 

  

Atillanın qılıncı 

 

O qılınc düşməyib, hələ kəsərdən,  

Qınına sığmayır, görürsən hərdən. 

Vallah, doymayıbdır türklər hünərdən,  

Hələ Atillanın qılıncı kəsir. 

 

Hələ kəsilməli başlar da çoxdur,  

Hələ atılmalı daşlar da çoxdur. 

Zirvələr istəyən quşlar da çoxdur. 

Hələ Atillanın qılıncı kəsir . 



 

Daşnak İrəvana Yerəvan deyir,  

Göyçə gölünə ki o Sevan deyir,  

Nə qədər yağılar Zəngilan deyir,  

Hələ Atillanın qılıncı kəsir. 

 

İgidlər birləşib, meydana girsə,  

Düşmən çaşqınlıqla bunları görsə,  

Vətənə məhəbbət birincidirsə,  

Hələ Atillanın qılıncı kəsir. 

 

Ey Səma, damarda qan qaynayarsa,  

Cəngi sadasında türk oynayarsa,  

Turana göz dikən düşmənlər varsa, 

Hələ Atillanın qılıncı kəsir.  

 

 

                                             12.V.2006 

 

  

Ey türk oğulları 

 

 

Atılın irəli, türk oğulları,  



Düşməni susdurmaq vaxtı çatıbdır. 

“Dənizdən-dənizə”daşnak xəyalı,  

Türkün tufanında çoxdan batıbdır. 

 

“Böyük Ermənistan”xülyası ilə, 

Dünyaya mümkünsüz arzu yaydılar. 

Şirin yuxulardan oyanmayaraq,  

Əbədi olaraq belə uydular. 

 

Ey türk oğulları, fitnəkarların,  

Qənimi olaraq silin onları . 

Kür ilə, Arazla həmrəy edin siz,  

Qərbdə coşub-daşan Volqa, Donları. 

 

Qarabağ obası cəngi səsiylə,  

Yuxudan oyansın bir səhər tezdən . 

Turan kömək umub, dara düşəndə,  

Ey türk oğulları, həmişə sizdən. 

                                                9.I V.2005 

  

Ey türk oğlu, irəli ! 

 

İlk dəfə at belində,  

Süvari türk olubdur. 



Bu işə avropalı,  

Mat-məəttəl qalıbdır. 

 

Hələ o zamanlardan,  

Döyüşçüydü millətim. 

Qərbi heyran qoymuşdur,  

Ordum, döyüş sənətim. 

 

At belində doğulub,  

Neçə Turan övladı. 

Hər igid fərasətlə,  

Düşmənləri tovladı. 

 

Bu çətin məqamda da,  

Ordusu var xalqımın. 

Ən böyük simvoludur,  

Sınmaz vüqar xalqımın. 

 

Layiqdir qələbəyə,  

Ordumun hər əsgəri,  

Şuşa zəfər gözləyir,  

Ey türk oğlu irəli! 

 

                            25.V I.2006. 



  

Turanın qapıları 

 

Dəmir-dümür qapı 

      nə qədər bərk olsa da 

            taxta-tuxta qapıya  

                              işi düşür. 

Azərbaycan da 

  “ Şərqin qapısıdır” 

   hər gəlib gedənin 

                         gedişi düşür. 

Şərqə girmək istəsən,  

                  bu qapını açmalı. 

Yoxsa göyün yeddinci 

                      qatı ilə uçmalı. 

Uçmağı bacarmayan 

           hay-küy salıb qaçmalı. 

Hər yolu bağlasa da 

 məcbur olub bu yurdun  

                       qapısını açmalı. 

Avropa qapıları, 

         evlərə bəzək olur. 

İndi milli qapılar  

       pəncərəyə qoyulur. 



Qapıdan girənləri, 

                 bacadan qovarıq biz.  

Bizi qovmaq istəyir 

     Qarabağ diyarından  

             qovulmuş düşmənimiz. 

Gərək biz də onları 

                   qovaq qapıya qədər. 

“Qonaq”qapıdan çıxsa, 

                       gəldiyi yerə gedər. 

Daşnak qapıçıları,  

                          yerini bilməlidir. 

Üzünə çırpılan qapının  

   zərbəsindən oyanıb, 

     özündən getsə belə. 

                        özünə gəlməlidir. 

Turanın qapıları 

           taxtadan olasa belə. 

Gərək dəmir qapılar  

                  onu gətirə dilə! 

  

                                         21.X I.2006 

 

Özgənin atına minən 

 



Ey türkün düşməni, at səyirtməyi,  

Gərək ağlına da gətirməyəsən. 

Özün üzəngini basanmırsansa,  

Tərkinə heç kəsi götürməyəsən. 

 

Qıratın belində Koroğlu olub,  

Bozatın belində Nəbi böyüyüb. 

Atilla qoşunu atla gələrkən,  

Hürkmüş avropalı gözünü döyüb. 

 

Ey daşnak, tarixdən bir ibrət götür, 

Burnun girməyənə başını soxma. 

Yıxdığın hər evin divarlarına,  

Üstünə xaç çəkib, daşını soxma. 

 

Boş yerə canfəşan olub işləmə,  

Surətli işinə birdən göz düşər. 

Əgər düşünməyi bacarırsan, bil,  

Özgənin atına minən tez düşər. 

 

                                            16.I X.2006. 

 

  

Qardaşım 



 

Qardaşım, vətənin səsinə səs ver,  

Düşmənin başında turp əkək artıq. 

Türklük hünərini sübut eyləsin,  

Yağılar yurduna od tökək artıq. 

 

Uşaqkən qəlbində vətən sevgisi,  

Ən ülvi hisslərin zirvəsi oldu. 

Hərbiçi olmağa fələk qoymadı,  

Gözəl arzuların göyə sovruldu. 

 

İndi bir şərəfli əsgər kimi sən,  

Ordu sırasına qatılacaqsan. 

Əlində silahın öndə duraraq,  

Düşmən üzərinə atılacaqsan. 

 

Nəslimin ilk əsgər gedən oğlusan,  

Qələbə müjdəsi gətir bizlərə. 

Vüqarla döyünsün bacının qəlbi,  

Həmişə fərəhlə baxsın sizlərə. 

 

Uca tut bayrağı, zəfər himnini,  

Doğma vətənindir, gəzdiyin hər yer. 

Tanrı qarşısında borcunu ödə,  



Qardaşım, vətnin səsinə səs ver! 

 

                                                         2.IV.2006 

  

Dəhnə dağının əsgərlərinə 

 

Vətən qızı sizə salam söyləyir,  

Ay Dəhnə dağının mərd əsgərləri . 

Bu şeirini sizə töhfə eyləyir,  

Ay Dəhnə dağının mərd əsgərləri. 

 

Bacım yoxdu, qardaşlarımsa, çoxdu,  

Tanrı bu işdə də üzümə baxdı. 

Qarşıma sizintək igidlər çıxdı, 

Ay Dəhnə dağının mərd əsgərləri. 

 

Afiqi doğmatək qəbul edin siz,  

Zəfərçün Şuşaya birgə gedin siz,  

Birləşib daşnakı tar-mar edin siz,  

Ay Dəhnə dağının mərd əsgərləri. 

 

Vətən qızlarına könül veribsiz,  

Hərəniz bir məsum qəlbə giribsiz. 

Dağlar zirvəsində dağtək durubsuz,  



Ay Dəhnə dağının mərd əsgərləri. 

 

Səma öz nurundan pay verir sizə,  

Siz isə qələbə bəxş edin bizə,  

Hər an dayaq olun millətimizə,  

Ay Dəhnə dağının mərd əsgərləri. 

 

                                          9.V I I I .2006 

  

Döyüşçü qadın Rüxsarə xanıma 

 

Tomrislər, Həcərlər ilə,  

Fəxr edir Azərbaycanım. 

Heç onlardan geri qalmaz,  

Şərəfdə Rüksarə xanım. 

 

Döyüşdən keçən həyatın,  

Səadətlə qarşılaşa. 

Vətən sizinlə fəxr edir,  

Vətənində xoşbəxt yaşa. 

 

Ciyərparə Rəksanənin,  

Qürur verən çırağısan. 

Əsl ana ürəyinlə,  



Ən yenilməz dayağısan. 

 

Cəsarətin rəmzi kimi,  

Çöküb yaddaşlarda qaldın. 

Ön cəbhəyə sahib çıxıb,  

Səmalara örnək oldun! 

 

                                    09.01.2010. 

  

Azad olmaqdan ötrü 

 

Azad olmaqdan ötrü, dirçəlişdən başlayıb,  

İyirmi Yanvaradək addımladı xalqımız. 

Bu çoşmuş təlatümün amalıydı azadlıq,  

Müstəqillik yolunda artıq tapdı xalqım iz. 

 

Qafqazın ulu yurdu, üçrəngli bayrağını,  

Tanrıya müjdə verib, səmaya sanca bildi. 

Türkün çaldığı hava daşnaka xoş gəlmədi,  

Maskaları çıxarıb tez dəyişdilər cildi. 

 

Onlar böyük  Turana kiçik əngəl oldular,  

Qarabağın bağrına saxta tarix yazdılar. 

Qorxutmaq istədilər Tomrisin, Atillanın,  



Yoluyla gedənləri, yenə də uduzdular. 

 

Azərbaycan ölkəsi on beş ildir inamla,  

Türküstan diyarında açıq meydan sulayır. 

Göyçədə, İrəvanda, Zəngəzurda dolaşıb,  

Əcdad kultumuz olan boz qurdumuz ulayır.  

 

Demək Rəsulzadənin arzuları çin oldu,  

Şadlanaq on beş ili yola salmaqdan ötrü. 

Əsarət sevməyən xalq, mübarizəyə qalxar,  

Millətimtək yarışar, azad olmaqdan ötrü! 

 

                                      4.X.2006. 

  

Qisas zəfəri 

 

Yağını əliboş yollara salmaq,  

Turanın yeganə sahibi olmaq, 

Gözləri məzara dikilənlərin, 

Bizdən tələbidir intiqam almaq. 

 

Türkə arxalanır qisas qanunu, 

Dünyanı bezdirib daşnak oyunu. 

Günü göy əskiyə bükülənlərin,  



Ağ günə ümidi istəyir sonu. 

 

Bu milləti əyən  göyə ucalmaz,  

Haqqın məhkəməsi sonraya qalmaz! 

Vətəni –yurd yeri-sökülənlərin. 

Qisasdan savayı istəyi olmaz. 

 

Cəhənnəm tərəfdir, „Yan”ın səfəri,  

Cənnətdən əl üzüb hər bir nəfəri,  

Yuxuları ərşə çəkilənlərin . 

Böyük tələbidir qisas zəfəri. 

                                              2007 

  

Qorqud hikməti. 

 

“Qarı düşmən dost olmaz!”- 

Deyib Dədə Qorqudum. 

Çörəyi halallıqla,  

Yeyib Dədə Qorqudum. 

 

Mənfurları tanıyıb,  

Dostunu seçə bilib. 

Dostluğa sədaqətin,  

Andını içə bilib. 



 

Turana qənim olan,  

Şeytanla dostluq edər. 

Düşmənimin düşməni,  

Türkün xeyrini güdər. 

 

Daşnaksız olan yerdə,  

Yoldaşlar tapar Turan. 

Ədalət qorxusudur,  

Düşmənləri yandıran. 

 

                                     27.X.2006. 

  

Koroğluyam. 

 

 Demirəm Həcərəm, ya Nüşabəyəm,  

Onu deyirəm ki, Koroğluyam mən . 

 Üsyankar təlaşlar qəlbimə sığmır, 

Az qalır bir xəta çıxa əlimdən. 

 

Az qalır unudam qadınlığımı,  

Kirlərin başını kəsəm Tomris tək. 

Çiyinlər bir azca rahatlıq tapar,  

Lazımsız başları kəsib götürsək. 



 

O başlar gör nəyi fikirləşirlər,  

“Dənizdən dənizə” qamarlamağı. 

Yağını vaxtında öyrədə bilək,  

Kəsik başlarını tumarlamağı. 

 

Göz açıb dünyaya baxanda daşnak,  

Sağda Azərbaycan, solda Türkiyə. 

Oğurluq malıyla qurulan dövlət,  

Böyük Turan ilə gəlməz çəkiyə. 

 

Qadınlar cəbhəyə getmək istəyir,  

Kişilər qaçırlar, ordudan nədən?! 

Demirəm türk qızı cəlladlıq edir,  

Onu deyirəm ki, Koroğluyam mən! 

 

                                                   1.X I.2006 

 

Şəhidlər və cənub həsrəti 

 

  

Şəhidlər 

 

Min bir diləklərlə oğul boy atır,  



Arzulara zalım fələk qəm qatır. 

Hər məzar altında bir igid yatır,  

Axı necə deyək öldü şəhidlər? 

 

Qeyrət yolunuzu cəbhəyə saldı,  

Bacının naləsi göyə ucaldı,  

Analar gözləri yollarda qaldı,  

Zirvəyə yönələn yoldu şəhidlər. 

 

Sizi özlərinə aşiq sananlar,  

Alovsuz, tüstüsüz qəlbən yananlar,  

Bir vaxt sevdiyiniz gözəl cananlar,  

İndi ərsiz qalıb, duldu, şəhidlər. 

 

Ürəkdə kükrədi qönçə arzular,  

Sevib-seçdiyiniz sizi arzular,  

Məzara yollanan diləklər də var,  

Düşmən niyyətinə güldü şəhidlər. 

 

Qartaltək zirvədə məskən saldınız,  

Turanda bir zəfər himni çaldınız,  

Tarix yaddaşında daim qaldınız,  

İlhamı qeyrətdən aldı şəhidlər. 

 



Məğlubtək asılmaz türkün balası,  

İtgidən sarsılmaz türkün balası,  

Ey Səma, basılmaz türkün balası,  

Qələmin sözündə qaldı şəhidlər. 

 

19.VI.2004 

  

Qara Yanvar 

 

Dəhşət, müsibətli qanlı gecədə,  

Axan şəhid qanı al-qırmızıydı. 

Qərənfillər rəngi qandan aldılar 

Qırmızı susmuşdu, lal-qırmızıydı. 

 

 Qərənfil görkəmi al-qan rəngində,  

Nə qədər qızmızı olsa da belə.  

Tarixin gözündə çox tünd göründü,  

Yazıldı tarixə qara həriflə.  

 

Susdurmaq olmadı coşan qəlbləri,  

Vətən eşqi ilə hey çırpındılar. 

Neçə il keçsə də o ildən bəri,  

Azadlıq eşqini boğmadı Yanvar. 

 



17.2003 

  

Yanvar sınağı 

 

Tarixin amansız sınaqlarından, 

Üzüağ çıxmağı bacardı xalqım.  

Zülmət dünyasına, şər yuvasına, 

İşığdan baxmağı bacardı xalqım. 

 

Tək vətən eşqiylə ölümə getdik, 

Biz Qara yanvara qalib gəlmişik. 

Qızıl hərflərlə yazıb yanvarı, 

Düşmən niyyətinə belə gülmüşük. 

 

Azadlıq arzusu elə coşmuşdu, 

Tanklar da, toplarda  aciz qaldılar. 

Torpağın qoynuna, enərkən onlar, 

Vətən səmasına tez ucaldılar. 

 

O müdhiş gecədən ibrət alaraq, 

Yalnız vətən üçün can qoymalıyıq. 

Vətənə vətəndaş gözüylə baxıb, 

Düşmən gözlülərdə göz oymalıyıq. 

 



20.I.2005 

  

Mənim xalqımı 

 

O qanlı, o qara, o müdhiş gecə,  

Çəkdi imtahana mənim xalqımı. 

Çağrılmamış qonaq oldu qəm bizə,  

Boyadı al-qana mənim xalqımı. 

 

Haqqı özlərinə silah bildilər,  

Yalnız həqiqəti pənah bildilər. 

Ölümü ən yaxın qonaq bildilər,  

Çəkdilər meydana mənim xalqımı. 

 

Ey Səma, bu qanlı tarixlər ilə,  

Gətirmək olarmı xalqımı dilə?! 

“Dərdli həqiqəti” siz bilə-bilə,  

Tanıdın, cahana mənim xalqımı! 

                                    

                            14.I.2002 

  

O gecə 

 

Tariximə qanlı yazı yazıldı,  



Çox çıraqlar vaxtsız söndü, o gecə. 

Vətən torpağında qəbir qazıldı,  

Ürəklər buz olub dondu, o gecə. 

 

Neçə şəhidimiz, itgimiz oldu,  

Neçə qönçə çiçək vədəsiz soldu. 

Neçə ağbirçəklər saçını yoldu,  

Sevinclər kədərə döndü o gecə. 

 

Ey Səma, unuda bilmərik onu,  

Hələ ki, tapılmır bu dərdin sonu. 

Qərənfil qan ilə boyadı donu,  

Neçə enməzlər də endi o gecə. 

 

     16.I.2002 

  

Xocalı dağı. 

 

Tarixin amansız sınağı idi,  

O müdhiş dəhşətli fevral gecəsi. 

Adi gün olmaqdan, bezmişdi sanki,  

Çevrilib olmuşdu zaval gecəsi. 

 

Köməksiz bir xalqı dara çəkdilər,  



Onlar diyar-diyar səpələndilər. 

Düşmən cəlladları amansız olub,  

Coşmuş dəniz kimi ləpələndilər . 

 

“Əsrin faciəsi” oldu o gecə,  

Daşnak vəhşiliyi aydın göründü. 

Xocalı ah çəkib qisas istədi,  

Erməni “günahsız” dona büründü. 

 

 II.2004 

 

  

Vətən üçün 

 

Qarabağ səmasın alanda çis-çən,  

Gözünü yurduma dikəndə düşmən,  

Şəhidlər olubdur önlərdə gedən,  

Onlar vətən üçün candan keçdilər. 

 

Azadlıq sevinci verdilər bizə,  

Həm sevinc, həm də yaş dolubdur gözə,  

İgid şücaəti sığmayır sözə  

Onlar vətən üçün candan keçdilər. 

 



Odlar torpağının çiçəyi solmaz,  

Tökülən qanlar da heç yerdə qalmaz,  

Səma, Şəhidləri unutmaq olmaz,  

Onlar vətən üçün candan keçdilər. 

 

27.XI.2002 

  

Şəhidlər  

 

Tarixi qan ilə yazmışdır onlar,  

Düşmənlər qanından içən şəhidlər. 

Ana vətənimin azadlığıyçün,  

Ölümü fərəhlə seçən şəhidlər. 

 

Azadlıq yolunda candan keçdilər,  

Vətən torpağına and da içdilər,  

Birləşib azadlıq yolu seçdilər,  

Düşməni ot kimi biçən şəhidlər. 

 

Ey Səma, şəhidlər azadlıq rəmzi,  

Əsarəti qırdı onların izi,  

Unutmarıq parlaq xatirənizi,  

Xalq üçün canından keçən şəhidlər. 

 



 13.I.2001 

  

Cənuba doğru. 

 

Əl uzadıb salam versin,  

Təbrizimə Bakım gərək . 

Vahidliyi sübut etsin,  

Məmləkətim birləşərək. 

 

Sevincindən alovlana,  

Ruhu gərək Səttarxanın. 

Möcüzəyə baxmaq üçün,  

Gözü dörd ola cahanın . 

 

Köləliyi qəbul etmə,  

İrəli çıx, Azadistan. 

Öz yolunla getmək üçün,  

Yol göstərər bötük Turan . 

 

Əsarətin zəncirini,  

Şimalımız qıra bildi. 

Vətən üçün külüngünü,  

Düz hədəfə vura bildi. 

 



Bütövlüyün, qələbənin,  

Qulu olsun, həsrət ağrı. 

Azadlıq addımlamalı, 

İnamla Cənuba doğru! 

 

                                   18.V I.2006 

  

Cənub həsrəti. 

 

Neçə ildir ayrı düşüb,  

Şimal, Cənub bir-birindən. 

Qoxlaya bilmir bir türlü,  

Bu el, o elin gülündən. 

 

Şimal Cənub həsrətində,  

Cənub, Şimal hicranında. 

Neçə ildir ki, yaşayır,  

Bu hıçqırıqlar canında. 

 

 

Cənubun dözülməz dərdi,  

Cənub üçün də ağırdı. 

Dərd-ələm onun üstünə,  

Yağış kimi hey yağırdı. 



 

Birləşəcəyik bir zaman,  

Bu hökm qətidir –qəti. 

Silinəcək yaddaşlardan,  

Ağrılı cənub həsrəti. 

 

 

 9.X.2000. 

 

  

Araz. 

 

Bir vətəni iki yerə. 

Parçaladı, böldü Araz. 

Hərdən mənə elə gəlir 

Qanlar dolmuş “göldü”Araz. 

 

Nəğməsi qəm, suyu qandı,  

Kədər dolu bir dastandı,  

Həsrətdən od tutub, yandı 

Xiffətindən soldu Araz. 

 

Oğulsansa bu dərdi çək,  

Yurdum şan-şan, pətək-pətək,  



Bir xəyanət qılıncıtək. 

Yurdu iki böldü Araz. 

 

 

 

 9.X.2000 

 

Təbiətdə 

 

 

  

Təbiətdə 

 

Axtarsan hər şeyin dərdi-dərmanı,  

Min cürə naz-nemət var təbiətdə. 

Nə olsun ki, qarın yeri zirvədir,  

Dağ da təbiətdə, qar təbiətdə. 

 

Aylar dəyişdikcə fəsillər gələr,  

Hər fəsil dünyanı bir dona bələr 

Yazda tanrı yerə gül-çiçək ələr. 

Gözlənər bol bəhər-bar təbiətdə. 

 

Axtarma torpaqda heç vaxt ləkə sən,  



Gərəkdir torpağa sən tər tökəsən,  

Ey Səma, gərəkdir zəhmət çəkəsən,  

Dövlət təbiətdə, var təbiətdə. 

 

 13.IX.2000. 

  

  

Qızılı dövr 

 

Təbiətin qızıl dövrü başlayır,  

Sərinlik hər yana hakim olubdur. 

Buludlar səmada naxışa bənzər. 

Elə bil göyün də gözü dolubdur. 

 

Payız təbiətin hakimi olub,  

Əmrinə tabedir düzlər, dərələr. 

Yazdakı yamyaşıl güllər-çiçəklər,  

Yoxdur ki, boz qaya üstə sərələr. 

 

Günəş də nuruna qənaət edir,  

Gecə qarışmamış qaçıb gizlənir. 

Ay da ulduzları başına yığır,  

Göylərdə görünüb gözəl düzlənir. 

 



Bahar əməyini payız yetirir,  

Zəhmətlə yetişir məhsul da, bar da.  

Zənginlik timsalı məhsul rəmzidir. 

Onun qoynundadır dölət də var da. 

 

25.IX.2002 

  

Ağ qar çiçəyə bənzər 

 

Dağlar nəfəsində buza dönübdür,  

Hər tərəf soyuyub qış gəlib indi. 

Günəşin parlayan gözü sönübdür,  

Kölgəsi cahana sərilib indi. 

 

Soyuq qış həm boran, həm qar gətirir,  

Suların üzündə buzlar donubdur. 

Bulağın nəğməsi az eşidilir, 

Kəpənəklər indi hara qonubdur?! 

 

Dümağ qar hər yanı bəyaz eyləyir. 

Çiçəyə bənzədir çölü çəməni.  

Qışın nəfəsində od yox, isti yox,  

Hər yana hakimdi dumanı, çəni. 

 



1.II.2002 

  

Qış yuxusu  

 

Bomboz olub təbiətin varlığı,  

Qışın dumanları gözə görünür. 

Yamyaşıl ağaclar çılpaq qalıbdır,  

İndi ağ donuna möhkəm bürünür. 

 

Buz altda qalıbdır çayın nəğməsi, 

Quşların sədası eşidilmir heç. 

Yuxuya gedibdir meşədə ayı,  

Baş verən şeylərdən xəbər bilmir heç. 

 

Təbiət yarışır qış qılıncıyla,  

Zəfər döyüşünə özü tək gedir. 

Yuxuya getməyir qış balıncıyla,  

Yuxulu aləmi qovub tərk edir. 

24.XII.2002 

  

 

  

Bahar gözəlliyi 

 



Bahar qoşun çəkib gəlir yurduma,  

Qədəmi mübarək səfa gətirib. 

Təbiət canlanıb yuxudan durur,  

Bahar ölkəmizə səfa gətirib. 

 

Gözəllik baharın alın yazısı,  

Qədəm qoyduğu yer bərəkətlidir. 

Yaz əmr eyləyir torpağa-daşa,  

Bağçalar, bağlar da hərəkətlidir. 

 

Qışın nəfəsinə hasar çəkərək,  

Günəşi ellərə qonaq göndərir. 

Çılpaq ağaclar da gözəlləşərək,  

Çiçəklə hər yeri nura döndərir,  

 

 14.III.2003. 

  

Çərşənbələrdə 

 

Tonqalın başında deyib-gülərək,  

Hamı çox sevinər çərşənbələrdə. 

Hər kəsə səadət arzu dilərək,  

Hamı çox sevinər çərşənbələrdə. 

 



”Döyüşlər” oxunar qapı pusular,  

Şən, şıltaq uşaqlar papaq da atar,  

Bayram günlərində yaxşı pay alar,  

Hamı çox sevinər çərşənbələrdə. 

 

Səmalar çox sevir el bayramını,  

Könüllər sevgidən alır kamını. 

Çərşənbə yandırır novruz şamını,  

Hamı çox sevinər çərşənbələrdə. 

 

   5.III.2002 

 

  

Novruzun qədəmləri. 

 

Hər bir evdə duyulur, 

Novruzun qədəmləri. 

Torpağıma qoyulur, 

Novruzun qədəmləri. 

 

Bol-bol sevinc gətirsin, 

Novruzun qədəmləri. 

Sülhü bizə yetirsin, 

Novruzun qədəmləri. 



 

 

Bahara yoldaş olur, 

Novruzun qədəmləri. 

Sevincə sirdaş olur, 

Novruzun qədəmləri. 

 

Xalqıma bir bəzəkdir, 

Novruzun qədəmləri. 

Yurdumu gəzəcəkdir, 

Novruzun qədəmləri. 

 

19.III.2005 

 

  

Novruzum gəlir. 

 

Yaşıl səməniylə yanar, şamlarla,  

Qədəmi mübarək Novruzum gəlir. 

Canlanan təbiət xoş soraq verir,  

Bərəkətlə birgə bol ruzim gəlir. 

 

Xalqıma xoş günlər gətirsin Novruz, 

Azar bezarları tonqalda yansın. 



Həvəslə səsləyir bahar hamını,  

Yazın cəh-cəhinə ellər oyansın. 

 

Ürək cuşa gəlib sevinir indi,  

Novruz gəlişiylə ruzi gətirir. 

Bahardan zövq alan, bağlar, bağçalar,  

Bahar təravətli meyvə bitirir. 

 

 21.III.2004 

 

  

Səməni 

 

Yamyaşıl geyinib, qorxmaz soyuqdan,  

Gözəl səmənilər, incə səməni. 

Belinə qırmızı kəmər bağlayıb,  

Gözəl səmənilər, incə səməni. 

 

Bərəkət simvolu, bayram simvolu,  

Dörd yanı cürbəcür nemətlə dolu,  

Novruza doğrudur, uğurlu yolu,  

Gözəl səmənilər, incə səməni. 

 

Səmanı vurğunu eyləyibdir o,  



Bahar nəğməsini, söyləyibdir o,  

Gözəllik qoxusu iyləyibdir o,  

Gözəl səmənilər, incə səməni. 

11.III.2002 

  

Səməni 

 

Bərəkət rəmzi kimi, 

Səni göyərdir hamı. 

Səninlə qədəm qoyur, 

Gözəl bahar bayramı. 

 

Bəzyirsən süfrəni, 

Nazın, nemətin ilə. 

Xoşbəxtlik gətirirsən, 

Gəlişinlə ellərə. 

 

Yaz gələndə həmişə, 

Hamı göyərdir səni. 

Baharın nazlı qızı, 

Yaşıl donlu səməni. 

   11.03.2000 

 

Həyatda 



 

  

İçimdəki söhbətlər 

 

Harda? Nə vaxt ? necə? 

                         itirdim səni 

                                   yada sala bilmirəm. 

Mən sənsiz olsam belə, 

            sən mənsiz məhv olarsan 

                   hərraclıq da deyilsən, 

                                 satın ala bilmirəm 

Mən sənə “Sən” deyirəm 

                  axı sən ki, özümsən. 

Mən bacara bilməsəm, 

             məni əvəz eyləyən 

                   sən yeganə dözümsən. 

Səninlə vuruşuram 

                amma bütün zərbələr 

                           bir hədəfə dəyir ki,    

                                o da məndə qurtarır. 

Mənlə ruhum ayrılıb  

                 hərə öz sürüsünü, 

                         düşüncə otlağımda 

                                        bildiyitək otarır. 



Bəs sən kimsən? 

                     mən kiməm? 

Məni şəfasız qoyan, 

           səni mənə yetirən  

                      çarəsiz bir həkiməm . 

Vurulan da, vuran da 

                     mənə tuşlanıb nədən? 

Özgələri kəşf edib, 

          mən özümü itirdim 

                        heç özüm də bilmədən! 

 

                                    22.I I.2007 

  

İstiyərəm, istəmərəm 

Niyə? Nədən? Kimdən ? küsdüm, 

Mənə də çox maraqlıdır. 

Özümlə barışmaq üçün,  

Özgələrə küs deyərəm. 

Lap bir dəfə şansım olsa- 

Onda da ulu tanrıdan,  

Təmizlənmiş bir kainat,  

İstiyərəm, istiyərəm. 

 

Əzrayıldan məktub alsam,  



Bircə kəlmə sözünü də, 

Ürəyimin qulağına 

Cürətlənib düz demərəm. 

Lap beynimə girsə belə,  

Özü ilə bu dünyada, 

Vaxtından tez rastlaşmağı,  

İstəmərəm, istəmərəm. 

 

Gözütox da olsam yenə,  

Göz hər şeydən doymalıdır. 

Ac olmağın acısına, 

Açıq–aşkar pis deyərəm. 

İnsan kimi yaşamayıb,  

Yaşamaqçün dilənməkdən 

Şahlar kimi yaşamağı 

İstəmərəm? istiyərəm! 

 

Hər nə olsa ömür payım, 

Gərəkdir özüm yaşayım,  

Yaşamaq sürünməkdirsə,  

Taleyimə döz demərəm. 

Heçlik hər şey olsa belə,  

Ordan yolum keçməməli,  

Əbəs yerə heç olmağı,  



İstiyərəm? istəmərəm! 

 

Bu dünyadan köç etmişəm,  

Artıq yaşaya bilmərəm. 

Göynən getmək istəyənin 

Arxasınca söz demərəm. 

Səma mənim son məkanım,  

Ordan yerə enməyimi,  

İstiyərəm, istəyərəm,  

İstəmərəm, istəmərəm. 

 

                                    20.I I.2007. 

 

  

Məni 

 

Şəhərə qış gəlib, xəbərin yoxdur,  

Buzlanmış insanlar dondurur məni. 

Nə baş dolduranım, nə sirdaşım var,  

Yalnız şəhərlilər qandırır məni. 

 

Ehmalca hər şeyi üzə vururlar,  

Gözünə girməsən, gözə girirlər. 

Polad iradəmi artıq qırırlar,  



Bax bunlar soyuqda yandırır məni. 

 

Hərdən bir vəzifə böyüyürəm mən,  

Tənhalıq içində keşik çəkirəm. 

İnan ki, bezmişəm bu rütbələrdən. 

Daha Səmalar da sındırır məni . 

 

                                               9.X I.2006 

 

  

Bilmirəm təklənmişəm yoxsa... 

 

Heç özüm də bilmirəm 

             nə qoyub, nə gəzirəm, 

                 kefdə gəzməkdə olan  

                      gəzilməyən dünyada. 

Əllərimi üzmüşəm... 

               dərd gölündə üzərək, 

                    heç üzə də vurmayan 

                        üzülməyən dünyada. 

Səmanın bir küncünə  

              qısılıb 

                 heyrət ilə, 

                   baxdım tək-tük təklərə. 



Tənhalıqdan qaçaraq  

            canını girləməkçün, 

                 hamı başını verir 

                       yedəksiz yedəklərə. 

İkiüzlü olaraq  

         nala-mıxa vuraraq,  

           hərdən özünə dönüb 

                 hərdən başqalaşaraq,  

                     cüt görünən kəslərdən 

                         olmaq istəmirəm mən. 

Gözlərini yumaraq,   

          yem dalınca cumaraq     

                tək özünü düşünüb,  

                    özləriyçün yaşamaq 

                        istəyənlər tək tənha 

                             qalmaq istəmirəm mən. 

Haqdan danışdıqca biz 

        bizləri bizləyəndə, 

            bizdən qaçanlar olur,  

               onda təklənirəm mən. 

Səmanın Günəşində 

         yanmaq istəyib sonra, 

                 oddan qorxan olanda 

                         sonda təklənirəm mən. 



Təklərə qarışıram 

           görürəm çoxalmışıq, 

                           az qalıram ki, çaşam. 

Özəl ola bilmərəm 

         özüm olmaq istərəm 

               özüməməxsusluqla, 

                  bilmirəm təklənmişəm,  

                        yoxsa tənhalaşmışam?! 

  

                                            3.X.2006. 

  

Bayramınız mübarək! 

 

Bayramınız mübarək 

dünyanın bünövrəsi, 

 nuru olan qadınlar! 

Şəffaf bulaqlar kimi, 

 ürəkləri həmişə 

             duru olan qadınlar. 

Dünyamızı nurlayan 

 səmada günəşsiniz,  

Səadət üçün yanan 

           sönməyən atəşsiniz. 

 



Səkkiz martdır, qadınlar, 

                      gözəl sevinci bölək 

Ana, müəllim, həkim 

                 olan bütün qadınlar 

                     bayramınız mübarək! 

 

         8.III.2002 

  

Dost xəyanətkar olanda 

 

Ümid kimə bağlanmalı,  

Dost xəyanətkar olanda?! 

İnsan qəlbi dağlanmalı,  

Dost xəyanətkar olanda! 

  

Son ümid ki puça çıxdı,    

Zalım fələk mərdi yıxdı,  

Əllərimi namərd sıxdı,  

Dost xəyanətkar olanda. 

 

Ürəyimi bağlamışdım,  

Qəlbimdə yer saxlamışdım. 

Kədər olub aşıb-daşdım,  

Dost xəyanətkar olanda. 



 

Dayaq bildim Səma qədər,  

Ürəyimi yemiş kədər,  

Cinayəti qəlbi didər. 

Dost xəyanətkar olanda! 

 

6.II.2002 

 

  

Gəzirsən 

 

Göydə günəş parlayanda ey fələk, çən gəzirsən 

Bu dünyada, “o dünyada”yaşayıb sən gəzirsən 

İtirmisən etibarı, namusunu, arını,  

Mənliyini taptalayıb sən-indi “mən”gəzirsən. 

 

Atdığın hər kəməndinə yaxşı insan salmağa,  

Qüruruyla yaşayandan intiqamı almağa,  

Namərdlik et, özün qoyma hamı eyni olmağa,  

Nəyə görə yaxşı ilə yamanı tən, gəzirsən?! 

 

 Ehtiyatlı yaşamalı fələkdən Gülnar Səma,  

O eyləyər kainatı başımıza dar, Səma,  

Uca dağın başındadır, pambıqtək ağ qar, Səma,  



Sən ey fələk, cavan saçda bəs niyə dən gəzirsən?! 

 

 26.IV.2001 

 

  

  

İstəmə 

 

Qazanda bişəni bilməyəndə sən,  

Ondan bircə çömçə yemək istəmə. 

Lazımsız məsləhət yeri deyilsə,  

Gərəksiz sözünü demək istəmə. 

 

Həmsöhbətin bircə anlıq qonaqsa,  

Mərd əməlin namərdlərə günahsa,  

Danışdığın sözün tamami haqsa,  

Sən onda yalandan kömək istəmə 

 

Ey Səma, çalış ki, səhv etməyəsən,  

Nadanlar yoluyla heç getməyəsən,  

Tarix varağından kaş itməyəsən,  

Nadan süfrəsindən yemək istəmə. 

 

 11.VII.2001 



  

Nifrətin nəticəsi 

 

İnsanların qəlbindəki nifrətlər, 

Birləşərək məhəbbətə qəsd edir. 

Nifrətlərin arxasınca ürəklər, 

Fəlaktə doğru inamla gedir. 

 

O nifrətlər yığışaraq yaratdı, 

“ Atom silahı”tək məhvedicini. 

Sevgi varlığını sübut etməyir, 

Nifrət göstəribdir artıq gücünü. 

 

Yetər könüllərdə eşq əvəzinə, 

Nifrət üçün cənnət guşə yaratmaq. 

Axı insan hər bir şeyə qadirdir. 

Nə çətin ki, gözəl peşə yaratmaq. 

 

Kin- küdurət qüdərtindən yaranıb, 

Dağıtmağa hazır olan atomlar. 

Əgər məhv olmaqdan özü qorxmasa, 

Qoymaz bu dünyanı viran atomlar. 

 

10.IV.2005 



  

Möcüzələr təzadı 

 

Möcüzə göstərən sehirbaz  həyat, 

Nə qədər təzadın məkanı sənsən. 

Kövrək addımları atdıqca bizə, 

Çətin məqamları göstərəcəksən. 

 

Ən  böyük ümidi puça döndərib, 

Ümidsiz kösövü tonqal edərsən. 

Qəflətən verdiyin bir qərar ilə, 

Özünün nəfsini daim güdərsən. 

 

Ümid ulduzunu söndürərək sən, 

Arzunu,diləyi daşa vurarsan. 

Təsadüf ulduzlar yandırıb hər an, 

Ömrünü beləcə başa vurarsan. 

 

Ey həyat, sənindir son qərar yalnız, 

İnsan iradəsi yenəmməz səni. 

Biz sənin səhnəndə aktıyorlarıq, 

Sən isə edirsən qəlbin deyəni. 

 

                                                  6.1.2005 



  

Günahını anla pul 

 

Savadsızı alim edib, cəmiyyəti pozursan, 

Sən haqlını haqsız edib səmimiyyəti pozursan, 

Zərər üçün xərclənirsən xeyriyyəti pozursan, 

Hey salırsan qara saça, qara bənzər dən, ey pul. 

Günahını anlamırsan nəyə görə, sən ey pul. 

 

Yaxşının yox, yamanların əlində hey gəzirsən, 

İnsanlığı ucuz satıb, alçmaqdan bezirsən? 

İkiüzlü ola–ola birüzlünü əzirsən, 

Hey salırsan qara saça, qara bənzər dən, ey pul. 

Günahını anlamırsan nəyə görə sən, ey pul. 

 

Günahlının günahını yudurtmağa dayaqsan, 

Günahsıza pusqu qurub, yatırmağa oyaqsan, 

Həqiqəti şikəst edib, yalanlara ayaqsan, 

Hey salırsan qara saça, qara bənzər dən, ey pul. 

Günahını anlamırsan nəyə görə, sən ey pul?! 

 

Sağalmayan mərəzlərin özülü, təməlisən,  

Sən özündən deyənlərin cinayət əməlisən, 

Çox günaha batdığını söyləyib, deməlisən, 



Hey salırsan qara saça, qara bənzər dən, ey pul. 

Günahını anlamırsan nəyə görə, sən ey pul. 

 

Bəlkə, səni də bu günə xatakar insan salıb, 

Hərisliyini duyaraq, başdan ağlını alıb,  

Sənin özün pisniyyətsən, insan sənə aldanıb, 

Hey salırsan qara saça, qara bənzər dən, ey pul. 

Günahını anlamırsan nəyə görə, sən ey pul. 

24.IV.2002 

  

Düzlər düzlükdə. 

 

Həqiqətə qızıldan başdaşları qoyaraq,  

İndi də deyirlər ki, düzlər düzdə qalandır. 

Əyrilər qarşısında əyilmək qəbahətdir,  

Düzdə qalıb, düzlükdən danışmaq da yalandır. 

 

Sümüyü yoxdur dilin, yuxarılar yanında,  

Düz durmaqdan yorulub yuxarı qalxa bilər. 

Kasıblar ürəyini açmaq istəsə əgər,  

Düzlüyündən utanıb dil də başını əyər . 

 

Demokratiya istəsən dilinlə sövdələş ki,  

Sən deyəni deməyə özündə cürət tapa. 



Könüldən çox şey keçər, amma dil gör nə deyir; 

“Məni tərpətmək üçün sözlər ürəkdən qopa.” 

 

Düzlərin qarşısında dişlər sədd tək düzülüb,  

Dişin də işlərini düzəltməsən kar aşmaz. 

Əməlinlə sözlərin düz gəlməsə nə vaxtsa,  

Sözləri azad etmək dodaqlara yaraşmaz. 

 

Millətin düz qəlbindən xəbərdar olmaq üçün,  

İlk növbədə dilindən xəbərimiz olmalı. 

Həm çalıb, həm oynasa, əyrilərə güc düşər,  

Əyrilər oynamaqçün, düzlər hava çalmalı. 

 

                                                    20.X I I.2005 

  

Qayğısız yaşamaq istəyənlərə! 

 

Qayğıkeş qayğıyla yanaşır guya,  

Qayğısız yaşamaq istəyənlərə. 

Qoymurlar loxmanı, ağzına qoya,  

Qayğısız yaşamaq istəyənlərə. 

 

Yalan ayaq tutub yeriyib artıq,  

Bıçağı sümüyə dirəyib artıq,  



Yetər ki, camaat kiriyib artıq,  

Qayğısız yaşamaq istəyənlərə. 

 

 

Deyirlər, halaldır, bizə duz-çörək,  

Onu kim yeyəcək gözləyək, görək. 

Hansı təbəqəni namizəd verək?! 

Qayğısız yaşamaq istəyənlərə. 

 

Kasıb istəyir ki, qayğısız olsun,  

Ömründə bircə gün, kefi durulsun,  

Nə olar, bir dəfə cənnət qurulsun,  

Qayğısız yaşamaq istəyənlərə. 

 

Ey Səma, qayğısız yaşayır yalnız,  

Milləti içində qalanlar yalqız,  

Mərhəmət göstərmir, nə oğul, nə qız,  

Qayğısız yaşamaq istəyənlərə.  

 

                                       26.I X, 2005. 

  

İnqilab  

 

Gülməli dövrandır, gəlib çıxıbdır,  



Gülünc olan zirvələrdən baxıbdır,  

Bunlar şair ürəyini yaxıbdır,  

Ya dünyada, ya dövranda inqilab,  

Başa çatsın tez bir anda inqilab! 

 

Öz yerini tapa bilsin hər bir kəs,  

Rüşvətxorda daha olmasın həvəs. 

Ey insanlar, fələklə etməyin bəhs 

Ya dünyada, ya zamanda inqilab,  

Başa çatsın tez bir anda inqilab! 

 

Yaradan yaradıb tülkü heyvanı,  

Nəyə lazım tülkü sanaq insanı,  

Bic tülkülər qarışdırır aranı,  

Ya dünyada, ya heyvanda inqilab, 

Başa çatsın tez bir anda inqilab! 

 

Qoy zəhəri, zəhər bilsin insanlar,  

Qoy şəkəri, şəkər bilsin insanlar,  

Qoy səhəri, səhər bilsin insanlar,  

Ya dünyada, ya insanda inqilab,  

Başa çatsın tez bir anda inqilab! 

 

İnsan dəniz kimi coşsun-çağlasın,  



Sulartək qəlbini təmiz saxlasın,  

Ümman gözlər nə vaxtadək ağlasın?! 

Ya dünyada, ya ümmanda inqilab,  

Başa çatsın tez bir anda inqilab! 

 

İnqilab da özü ədalət olsun,  

İnqilabın sözü ədalət olsun,  

Mən deyirəm düzü-ədalət olsun,  

Ya dünyada, ya hər yanda inqilab,  

Başa çatsın tez bir anda inqilab!  

 

İnsan qəlbi dolmuş səmaya bənzər,  

Xalq yerinə indi kədər, qəm gəzər,  

Gözlərimiz çən- duman olub dözər. 

Ya dünyada, ya dumanda inqilab,  

Başa çatsın tez bir anda inqilab! 

 

Ey Səma, səsimə, səs verən olsun,  

Dolmuş ürəkləri dindirən olsun,  

Qoy sənin də qəlbinə girən olsun,  

Həm səmada, həm dünyada inqilab. 

Başa çatsın tez bir anda inqilab! 

23.IX.2001 

 



Poeziyanın Səması 

  

Poeziyanın Səması 

 

Hər bir zaman nurlu olsun,  

Poeziyanın səması. 

Həmişə qürurlu olsun,  

Poeziyanın səması. 

 

Qələmim qoynunda çapar,  

Könüllərlə ülfət tapar. 

Sizlərə sevgidən qopar. 

“Poeziyanın səması”. 

 

Sevgi donunu geyinir,  

Qəlbim ilhamla döyünür. 

Şeiriyyətlə öyünür,  

Poeziyanın Səması! 

                                             

                                         8.vııı.2005. 

 

  

SƏMALAR əbədidir. 

 



Yer üzünün örtüyü,  

Sirr-sehrlər məskəni. 

Tənhalıqdan yoruldu,  

Yoldaş apardı məni.  

 

Göy üzü yaranışdan,  

Cahana qoruq çəkir. 

Gah günəş nuru verir,  

Gah göydən yağış tökür. 

 

Beləcə yaşayaraq,  

Əbədidir dünyada,  

Mənim də məskənimi,  

Səma saldı yanında 

 

Dünyanın əvvəlindən,  

Sonuna Səma gedir. 

Neçə ki, dünya yaşar,  

Səmalar əbədidir! 

 

 9.VI.2001 

 

  

Mən Səmayam 



 

Mən səmayam, dayaqsız,  

Göy üzündə durmuşam. 

Mən Səmayam, aləmi,  

Tək özüm qorumuşam. 

 

Keşikci ola-ola,  

Bütün bu kainata. 

Məni hədələyərək,  

Yetirənməzlər xəta. 

 

Zirvələrdən baxıram,  

Gizlənəni görürəm. 

Yaxşıya yol göstərib,  

Pisə qala hörürəm. 

 

Sehirlənmiş səmayam,  

Qorxum yoxdur heç nədən. 

Həyatın gedişini,  

İzləyirəm göylərdən. 

 

 28.IV.2001 

  

Mən sehirli səmayam 



 

Səma – sirli kainat,  

Ay-ulduzlu məkandır. 

Səyyarələr guşəsi,  

Sehirli asimandır. 

 

Mən də həmin səmayam,  

Şeir ulduzum-ayım. 

İstərəm ki, sehrimi,  

Bütün dünyaya yayım. 

 

İstərəm Günəş kimi,  

Bu dünyaya nur saçam. 

Günəş kimi səhərin  

Gözlərini mən açam,  

 

Gecələr nurlandıran,  

Həm ulduzam, həm ayam. 

Günəşiylə nur saçan,  

Mən sehirli Səmayam,  

 

 8.12.2000 

  

Gərəkdir 



 

Dostluq xahiş ilə mümkün olmayır,  

Dostluğa qırılmaz tellər gərəkdir. 

Ürəyin sözünü doğru söyləyən,  

Dostluğa yarayan dillər gərəkdir. 

 

Atalar deyib ki, tökülən dolmaz,  

Sirdaşı itirsən bir də tapılmaz,  

Dostluğu pul ilə qazanmaq olmaz,  

Bəziləri deyir “dollar” gərəkdir. 

 

Səma sədaqəti sevir dostluqda,  

Dostluq möhkəm olur sevgi olduqda,  

Günay “dostum”-deyib məni sorduqda 

Ona şeir yazan əllər gərəkdir. 

 

 12.V.2004 

  

 

 

 

Ustadlara 

  

Ustad 



 

Səma bir qaynayan çeşməsə əgər,  

O billur çeşmənin gözüdür ustad. 

Taleyin dolanbac cığırlarında, 

Ömür yollarımın düzüdür ustad. 

 

İkimizin qəlbi birgə yaranıb,  

Ürəyi alovlu odda qalanıb. 

Sönəndə bir sönüb, bir də odlanıb. 

Çünki qələmimin özüdür ustad. 

 

Ustad kövrək quşa qanad verərək,  

Səmaya göndərdi, alqış deyərək. 

Bu yeni Səmanı kəşf eyləyərək, 

Gördü ki, qələmin sözüdür ustad. 

 

14.II.2002 

  

İki vücüd, bir ürək. 

 

Hissimiz birgədir, ürəyimiz bir,  

Hər şeyi eyni cür dərk edirik biz. 

Bir yolun yolçusu olmuşuq artıq,  

Birgə addımlayıb, bir gedirik biz. 



 

İstərdim bir gedək, daim hər zaman,  

Həsrət acısını ürəklər silsin. 

Hər şeyi düz deyir bu gözlərimiz,  

Gözlər bir-birinə düz baxa bilsin. 

 

Tilsimli olmuşuq, sehirlənmişik,  

Anlaya bilmirik, bunlar nə sirdir. 

Biz duya bilirik, bir-birimizi,  

Çünki vücud ayrı, ürəklər birdir. 

  

4.VIII.2000 

 

  

Bizim hissimiz. 

 

Bizim öz dünyamız özümüzündür,  

Biz yaşayacağıq o dünyamızda. 

İkimizdən başqa özgə heç kəsi,  

Yanına buraxmaz bu dünyamız da. 

 

Bu da bir taledir həyatımızda,  

Ürəyin hissləri eyni olubdur. 

Dil deyə bilməyir bircə kəlmə söz,  



Amma ki, ürəyim sözlə dolubdur. 

 

Elə köklənmişik, bu kökə artıq,  

Fikirdən xəyaldan ayrılanmırıq. 

Ülvi hissimizdən yazırıq ancaq,  

O hisslərdən kənar bir an durmuruq. 

  

 5.VIII.2000 

  

Aylar illər ötdükcə... 

 

 

Əlçatmaz xəyal kimi, 

    dünən çox uzaqdadır 

             elə bil bir əsirlik, 

                yol gəlibdir ömrümüz,  

                       keçmişindən bu günə. 

Aylar –illər ötdükcə 

         doğmalaşıb, yadlaşıb,  

                           gözlərim gözlərinə. 

 

Zaman dəyişdiribdir, 

           zahirini həyatın 

              biz xəbərsiz -ətərsiz 



                   arxaya boylanmadıq. 

Biganəlik yarandı 

    həsrətdən aramızda 

               necə oldu, qanmadıq!? 

 

Çox sınağa düşsək də 

         enişdə yoxuşlarda 

            hər an anlamışıq ki,  

               həmdəmik, həmşərikik. 

                        ömür ötüb getdikcə. 

Bir az ayrı düşsək də, 

    hər zaman birlikdəyik,  

            səmaların qoyunda, 

               qoşa vurur qəlbimiz,  

                          aylar illər ötdükcə... 

                                                        16.V I I.2006. 

                  

  

İnanmaq olmur 

(H.Arifin ev muzeyində, Ağıstafa) 

 

Gəzdik Hüseyinsiz bir evi o gün,  

Arif də yox idi o evdə vallah . 

Bir ömürdə iki ömür yaşadı,  



Az oldu yenə də ömrü, ay allah! 

 

Təbiət vurğunu, həssas bir şair,  

İnanmaq olmur ki yoxdur dünyada. 

Yaşayır sehirli mənəviyyatı,  

Cismən köçənlərdən olubdur o da. 

 

İnsanın ruhunu oxşayır hər an,  

Hüseyin Arifin hər bir əsəri. 

Necə də təsirli olur, ilahi,  

O ustad dediyi sözün kəsəri! 

 

Sən ey böyük şair, sevimli ustad,  

Qəlblərdə yaşayır xatirən inan. 

Səni də dünyadan apara bildi,  

Torpaq aclığını duyanda zaman! 

 

 24.VII.2000. 

 

  

Vurğun unudulmazdır. 

(S.Vurğunun poeziya evində, Qazax) 

 

Hər şeyə ürəkdən vurulduğuyçün,  



Səməd dönüb oldu sevimli Vurğun. 

Həmişə yazırdı, dayanmırdı o,  

Heç vaxt görünməzdi o qələm durğun. 

 

Amma ki, görəndə o daş heykəli,  

Bir anlıq özüm də dönüb oldum daş! 

Heykəl əvəzinə bax orda duran,  

İlahi, Vurğunun özü ola kaş. 

 

Üzeyir dünyadan köçdüyü zaman,  

Ölümü necə də lənətləyirdi. 

Özünün ölümü bizlərə bu gün,  

Nə qədər ağırdı heç bilməyirdi. 

 

İnsan xoşbəxtliyi bax ondadır ki,  

Göz ilə surəti görünməyir heç. 

Amma ki, adları qəlblərdə yaşar,  

Bu ömür yolunu hər bir zaman keç. 

 

Ey Vurğun, ay ustad, hardasan indi,  

Nə ola, ilahi, əl ona çata. 

O gözəl qəlbinin gözəlliyini,  

Kaş ki, o indi də qəblərə qata. 

 



Qata bilir.., yalnız öz dilimizlə,  

Özümüz oxuyub duyuruq onu. 

Onun öz diliylə eşitmirik biz,  

Neyləyək həyatın tez çatır sonu. 

 

Qiymətli sözlərin bəhrəsi ilə,  

Gələn nəsillərə nur salacaqsan,  

Bütün varlığınla inan ki, Vurğun,  

Hələ yaşayırsan yaşayacaqsan! 

 

24.VII.2000. 

 

 

 

  

Bənövşəni 

 

Başına döndüyüm Qurbani baba,  

Yenidən cücərdər söz bənövşəni. 

Gözəlin gözləri gözəlliklərdə- 

Arayıb, seyr edər tez bənövşəni. 

 

Sanki kainatın qəm yükü səndə,  

Ömrün xəzan yeli yazda əsəndə,  



Əyildin əyrilər əhatəsində,  

Düzlər heç görmədi düz bənövşəni. 

 

Zirvə qar saxlayar gün parlasa da,  

Yanıb odlanarsan göy qarlasa da,  

İlk bahar nəfəsi sərin olsa da,  

Təklikdə yandırar buz bənövşəni. 

 

Türkün sərvətinə korgöz baxırlar,  

Bəzən çiçəyə də bir xaç taxırlar . 

Yağılar hər şeyə yiyə çıxırlar,  

Qarabağ, bərk saxla öz “Bənövşəni.” 

 

Niyə, çiçək-çiçəyə həsrət qalsın ? 

Xarıbülbül bənövşədən söz alsın. 

Görəndə daşnakı heyrətə salsın, 

İgidlər telinə düz bənövşəni. 

 

Bənövşə hədəfdir, hər bir kəs güdür,  

İmdadlı gözündən süzülən nədir? 

Cığırlar uzanıb kolluğa gedir, 

Zəfərə səsləyir iz bənövşəni . 

 

Səmada bənövşə bitirdim yenə,  



Xınalı xanımdan verildi mənə . 

Nə var ki, Tovuzda iyləməyinə,  

Şuşada qoxlayaq biz bənövşəni. 

                                                X I I.2006 

 

Uşaqlıq 

 

 

  

Sürəyya müəllim 

 

Dörd il əlimdən tutan,  

Sevimli müəllimim. 

Ürəyimə yol tapan,  

Əziz anamdır mənim. 

 

Heç vaxt əsirgəmədi,  

Köməyini o bizdən . 

Doğma anamız kimi,  

Çıxmadı qəlbimizdən. 

 

Yazmağı, oxumağı,  

Daim öyrətdin bizə. 

Bir anatək hər zaman,  



Minnətdarıq biz sizə. 

 

Nə özü, nə də sözü,  

Çıxmaz yadımdan mənim.  

Ən sevimli müəllim,  

Sürəyya müəllimim. 

 

 

2000 

  

Müəllim sevgisi 

 

Getdi əlimizdən, getdi o günlər,  

Möcüzə də onu qaytara bilməz. 

Qəlbimdə bir heykəl qoydu müəllimlər,  

Uca adlarını könüllər silməz. 

 

Məktəb elm üçün şahzadə olsa,  

Müəllim şahzadə başında tacdır. 

Onların qayğıkeş ürəklərinə,  

Həyatda insanlar hər an möhtacdır. 

 

Elm bir xəzinə, o xəzinənin,  

Açarı onların əllərindədir . 



Bütün şagirdlərə olan arzular,  

Ürəyin çırpınan tellərindədir. 

 

 

Gecə nurlandıran ay işığıtək,  

Ulduz balaları yanında olar. 

Əkdiyi toxumlar bar verən zaman,  

Ürəyi atlanıb fərəhlə dolar. 

 

Ürəkdən sevirdik, saf məhəbbətlə,  

Onlar məhəbbətin uca zirvəsi. 

Şagirdlər uçaraq zirvəyə qonsa,  

Bizimlə gələrdi zirvədən səsi. 

 

Bir vaxt dinlədikcə həzin səsləri,  

Xəyal köhlənini çapardı göylər. 

Ey Səma “Son zənglə” nöqtə qoyuldu,  

Getdi əlimizdən, getdi, o günlər. 

  

 13.V.2004 

  

 

Geriyə qayıdan deyil 

 



Kövrəlmə ürəyim, kövrəlmə, artıq,  

O illər geriyə qayıdan deyil. 

Bütün gələcəyi qurban versən də,  

O illər geriyə qayıdan deyil. 

 

Keçdi o çağlarım, qayıtmaz geri, 

Çevrilib xəyala məktəb illəri. 

Qovuşdurmaq olmaz göy ilə yeri,  

O illər geriyə qayıdan deyil. 

 

Bir az şıltaq idik, bir az da dəcəl. 

Eh! Gözəl anları yada salma gəl. 

Sanki, ayırıbdı bizləri əcəl,  

O illər geriyə qayıdan deyil. 

 

Bir vaxt inanmazdıq, bu ayrılığa,  

Zaman aldadaraq, çəkdi qılığa,  

Gözlərim axtarır, hey   sola, sağa,  

O illər geriyə qayıdan deyil. 

 

Bilsəm ki, bir anlıq geri dönəcək,  

Ümidsizlik şamı artıq sönəcək,  

Axı neyləyim ki, heç gəlməyəcək,  

O illər geriyə qayıdan deyil. 



 

Son zəng xoş çağlara nöqtəni qoydu,  

Amansız hökmüylə bizlərə qıydı. 

Əsil həqiqəti ürəyim duydu, 

O illər geriyə qayıdan deyil. 

 

Səma bu hicrana hey üsyan edir,  

Axı neyləyim ki, dünya belədir,  

Baxıb görürsən ki, ömür yol gedir,  

O illər geriyə qayıdan deyil! 

 

                                    28.V.2005 

  

Sənintək sevdiyim... 

 

Hələ ürəyimdə yerin boş qalıb,  

Nə qədər çalışdım dolduranmadım. 

Yox-yox !Sən hələ də qəlbimdəsən ki,  

Oldun yollarımda dəyirman daşı,  

Nə qədər çalışdım qaldıranmadım. 

 

Bu dostluq ən böyük məhəbbət payım,  

Sən onu özünlə birgə apardın . 

Mən ki, tərəddüdlə yaşaram hələ,  



Görən, sən düşmənlə dostluq etmirsən? 

Axı könüllərə tez yol tapardın. 

 

Mən sənə vəfasız deyə bilmərəm,  

Neyləyim, həsrətəm sevdiklərimə. 

Böyük arzularla vidalaşsam da,  

Özüm də bilmirəm görəsən niyə?  

Hələ də əlvida demirəm sənə. 

 

İndi məktəb ömrü yalnız xəyaldır,  

Tələbə qızlar da çoxdan da çoxdur. 

Səmanın sirrini tək sən bilirdin,  

Dostluq tilsimini elə sındırdın,  

Hələ də sənin tək sevdiyim yoxdur. 

 

                                            16.VI.2006. 

 

  

Heç geriyə baxmadın 

 

Uşaqlıq illəri, nə tez ayrıldın? 

Həsrətdən qəlbimin çırağı söndü. 

Heç geri dönmədin sən necə getdin,  

Mənim ürəyimsə geriyə döndü. 



 

Bir anlıq baxışla geri baxmadın,  

Demədin arxamca baxan var mənim. 

Uşaqlıq çağları, fərəhli günlər,  

İndi həsrətindən yazır qələmim. 

 

Vaxtında qədrini bilmədim sənin,  

Gedəndə yadına salmadın məni. 

Bil ki uşaqlığım, ayrılsaq da biz, 

Unuda bilmərəm heç zaman səni. 

 

26.XI.2001 

  

Uşaqlıq payızı 

 

Payız da ömrünün sonunu yaşar,  

Uşaqlıq payızı keçdiyi kimi. 

Payız qışı seçər qış da baharı,  

Uşaqlıq gəncliyi seçdiyi kimi. 

 

Təbiət nəfəsi soyuyub daha 

Uşaq dünyasının təravəti tək. 

Artıq qış hökmünü bəyan etsə də,  

Bahar ümidiylə yaşayaq gərək. 



 

Nə qədər oxşasa tale- taleyə,  

Bəzən bir birindən fərqləri də var. 

Payız zimistanla qarşılaşsa da,  

Uşaqlıq bəxtinə cavanlıq çıxar. 

 

25.XI.2002 

  

 

 

Təmsillər  

  

Sərçələr 

 

Bir yolun kənarında,  

Ağacın budağında. 

İki dənə sərçə var,  

Hər ikisi bəxtiyar. 

Sərçələr ev qururlar,  

Gah yıxılıb-dururlar. 

 Ana sərçə yuvada,  

Ata sərçə havada. 

Bir tük dalınca uçur,  

Tük də əlindən qaçır. 



Ana sərçə yuvadan,  

Heç qorxmayıb havadan,  

Gəldi ona köməyə,  

Qalib gəldi küləyə. 

Onlar tükü tutdular,  

Tez yuvaya çatdılar. 

Gözəl yuva qurdular,  

Ev sahibi oldular. 

Bir neçə gündən sonra,  

Xoşbəxtlik gəldi ora. 

Yuvada bala səsi,  

İsti ana nəfəsi.  

Yaşadılar beləcə,  

Şən-xoşbəxt gündüz gecə. 

 

 1.I.2000  

Sərçə və Bülbül 

 

Bülbül yanına gedib,  

Bir xeyli söhbət edib. 

Başladı qeybətinə,  

Çoxdankı adətinə. 

Pisləyərək hamını,  

Yaxşılığın tamını. 



Bilməyərək danışdı,  

Artıq həddini aşdı. 

Təngə gələrək Bülbül,  

Verdi ona bir sünbül. 

Sərçə bunu görərək,  

Buna fərəhlənərək,  

Elə fikirləşdi ki,  

Kirimək əbəsdi ki,  

Yenə qeybət qırmağa,  

Bir sünbül də almağa. 

Çalışmaq istədi o,  

Hamını pislədi o. 

Bülbül acıqlanaraq,  

Tezcə qanad çalaraq,  

Sərçədən uzaqlaşdı,  

Uçub dağları aşdı. 

Pərt olaraq o sərçə,  

Danışmayıb –kirmişcə. 

Sünbülü qoydu getdi. 

Uçaraq gözdən itdi. 

 

 8.I I I.2000 

 

  



  

İradəsiz sərçə 

 

Sərçə uçmaq istədi,  

Göyün dərinliyinə. 

İradəsi olmadı,  

Yerə qayıtdı yenə. 

 

Əgər iradə yoxsa,  

Qanadlar tez yorular. 

İradəsiz qanadlar,  

Heç uçmamış qırılar. 

 

25.XI.2001 

  

Qartalla Sərçə 

 

Qartal kimi sərçə də,  

Şah olmağa çalışdı. 

Heç zirvəyə çatmamış. 

Həyatla vidalaşdı. 

 16.I I I.2000 

 

Belə dedi Canavar 



-Güclülərin yanında 

Gücsüzlər haqsız olar! 

Dovşan və Canavar 

 

Dovşanı yaxalayıb,  

 16.I I I.2000 

 

Küknar ilə Gilas 

 

Gilas da küknar kimi,  

Yaşıllığa can atdı. 

Yaz verdi yaşıl libas 

Payız onu saraltdı. 

 16.I I I.2000 

 

Nəzrgiz və Qanqal 

Nərgizə baxıb qanqal,  

Nə gözəl güldür –dedi. 

“Mən də heç pis deyiləm” 

Özünə taxtaq verdi. 

 

Kimsə görüb Nərgizi. 

Dərmək üçün yanladı. 

Bunu görəndə qanqal,  



Qanqallığın anladı. 

 16.I I I.2000 

  

Tülkü və Toyuq. 

 

Dən axtaran toyuğa,  

Tülkü həvslə baxdı. 

O, toyuğa baxdıqca,  

Ağzının suyu axdı. 

 

İstədi tutsun yesin,  

Toyuğa tərəf qaçdı. 

Toyuq qaqqıldayaraq,  

Tezcə çəpəri aşdı. 

 

 16.I I I.2000 

 

  

 Pişik və Siçan  

 

Pusquda duran pişik,  

Siçanı gözləyirdi. 

Tutmaq üçün siçanı,  

Dalınca izləyirdi. 



 

Tuta bildi siçanı,  

Zəhmət hədər getmədi. 

Çox sevindi: “Zəhmətim,  

Nə yaxşı ki, itmədi!” 

 

 22.I I I.2000 

 

  

  

Dovşan və Bəbir 

 

Bəbirin yuvasının,  

Yanından keçdi dovşan. 

Bəbir bunu bilərək, 

Ona vermədi aman . 

 

Başı üstünü aldı,  

O dovşanı saxladı. 

Qorxutmaqçün dovşanı,  

Üst-başını yoxladı. 

 

Qorxusundan əsərək,  

Bilmədi ki, nə desin. 



Axı tülkü deyil ki,  

Bəbirə hiylə gəlsin. 

 

Yazıq dovşanı Bəbir,  

Ordaca yaxaladı. 

Soyaraq dərisini,  

Ətini parçaladı. 

 

 

 10.I I I .2000 

 

  

Tülkü hakimiyyəti 

 

Bir gün hakimiyyəti,  

Tülkü aldı əlinə. 

Aldadaraq hamını 

Güc verirdi dilinə. 

 

İdarə edəmmədi,  

O heç də bu “ölkəni.” 

Pələng gəlib dedi ki,  

“Mən əvəz etdim səni!” 

 



O qorxaq, yaltaq tülkü,  

Tezcə qaçdı meşədən.  

Atarlar beləsini,  

Tutduqları peşədən. 

 

 4.X.2000 

 

Səmadan Şəhidlərə 

 

  

Hər bir an borcumuzdur,  

Şəhidləri yad etmək. 

Bizlər üçün örnəkdir,  

 İgid yoluyla getmək. 

 

Unudulmur xalq üçün,  

Əziz canından keçən. 

Yurdun azadlığıyçün,  

Ana torpağı seçən. 

 

Qədirbilən xalqımız,  

Keçmişi unutmayır. 

Yamanları yaxşıya,  

Heç bir zaman qatmayır. 



 

Vətənpərvər oğullar,  

Xidmət edir vətənə. 

Vətənin qayasında,  

Çiçək olub bitənə. 

 

Belə övladları var,  

Tovuzun Dondarın da. 

Saf qeyrət qanı qaynar,  

Onların damarında. 

 

Zahid də unutmadı,  

Uca şəhid adını. 

Millət hər zaman sevir,  

Qeyrətli övladını. 

 

Əbədilik verdilər,  

Səmada şəhidlərə. 

Baş əyərək söyləyir,  

Səma da şəhidlərə: 

 

Ey vətənin uğrunda,  

Şirin candan keçənlər! 

Müstəqillik adına,  



Əbədi and içənlər. 

 

 

 

Biz də sizə and içib,  

Qisası alacağıq. 

Sizin şərəfli işə,  

Biz sadiq qalacağıq! 

 

Düşməni diz çökdürüb,  

Yaşadarıq Turanı. 

Biz nura bələyərik,  

Doğma Azərbaycanı. 

 

Od yurdu balasına,  

Atəşlər neyləyəcək?! 

Səma özü nurludur,  

Günəşlər neyləyəcək?! 

 

Ey şəhidlər səmanız,  

Vətənə nuru paylar. 

Sizi unutmaq olmaz,  

Ötsə də illər, aylar 

 



Unudulmaz oğullar,  

Zirvəyə əl atdınız. 

Ucalığa uçaraq,  

Son zirvəyə çatdınız. 

 

Qarabağ Tovuzdan da,  

İgidləri apardı. 

Dondar kimi anadan,  

On beş bala qopardı. 

 

Zirvələrdə yaşayan,  

Şəhidlərim bunlardır. 

Onların qəlbimizdə,  

Təmiz adları vardır. 

 

Kəndimin ilk şəhidi,  

Cəmaləddin olubdur. 

Ondan sonra Sərkərin,  

Çiçəkləri solubdur. 

 

 

 

 

Payız küləyi əsdi,  



Akifin də ömrünə. 

Hər zaman baş əyirik,  

İgid Emin qəbrinə 

 

Gəncliyindən də keçdi 

Canına qıydı hər dəm. 

Şəhid adını seçdi 

Vətəni üçün Bəhrəm. 

 

Köksü irəli verib,  

Şəhid oldu Füzuli. 

Yamanca vaxtsız soldu. 

Zəfərin qönçə gülü. 

 

Tarixin kitabına,  

Adını yazdı Habil. 

Onun sanlı adını,  

Qəlbində saxladı el. 

 

Girdimanlı Cavanşir,  

Ad verdi Cavanşirə. 

Soykökünə bənzəyib,  

Döndün basılmaz şirə. 

  



İtginliyin Dondarın 

Sinəsinə dağ çəkdi. 

Şərəfli həyat yolun  

Torpağa vüqar əkdi. 

 

Gördü vətən çağırır,  

Cümşüd getdi cəbhəyə. 

Onun igid nərəsi,  

Ucalmışdı göylərə. 

 

Bir salnamə yazıbdır,  

İlyas Dondar adına,  

Vətən nalə çəkəndə,  

O, çatdı imdadına. 

 

Səninlə də öyünür,  

Ey Lütvəli, Dondarın. 

Bizi heyrətləndirir,  

İgidliklə vüqarın. 

 

Tovuz qəlbi oxlandı,  

Köçdü dünyadan Ədil. 

Kəndimizin “Babası” 

Türkdür, əyilən deyil. 



 

Bülbül güldən ayrıldı,  

Gülüstan batdı yasa. 

Cavan ömrünə qıydı,  

Vətəni üçün Musa. 

 

Mikayıl Müşviq kimi,  

Vətən üçün can verdi,  

Müşviq-sonuncu şəhid,  

Canını qurban verdi.  

 

Ac torpaq, acgözlüklə,  

İgidlərdən də keçdin,  

Onlar sənə, qıymadı. 

Sənsə onları seçdin. 

 

Gəncliyi dəyişdiniz,  

Ölməz şəhid adına. 

Məşəl kimi yandınız,  

Azadlığın oduna. 

 

 

Babəkin yadigarı,  

Cavanşirlər balası. 



Xətayinin, Nəbinin  

Bir alınmaz qalası. 

 

Bir də şəhid görməyək,  

Vətən yarasız olsun. 

Səma nurla öyünsün,  

Göylər qarasız olsun. 

 

Sülh gəlsin yurdumuza,  

Dillər sevinc söyləsin. 

Vətən üçün ölənlər; 

-Allah rəhmət eyləsin! 

 

Ən çox şəhid veribdir,  

Vətənə Dondar, Səma! 

Səmalarda yaşadır,  

Onları Gülnar Səma. 

 

2002 


